Монгол Улсын Их Хурлын 2008 оны хаврын ээлжит чуулганы 5 дугаар сарын 09-ний өдөр (Баасан гараг)-ийн нэгдсэн хуралдаан 11 цаг 45 минутад УИХ-ын чуулганы хуралдааны танхимд эхлэв.


УИХ-ын дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 75 гишүүнээс  38 гишүүн ирж, 50.6 хувийн ирцтэй байв.


Чөлөөтэй: Д.Арвин, Р.Бадамдамдин, А.Бакей, Б.Батбаяр, Н.Батбаяр, Сү.Батболд, Ж.Батхуяг,  Г.Батхүү, Э.Бат-Үүл, Д.Бат-Эрдэнэ,  Р.Буд,  Л.Гүндалай, Ц.Жаргал, Г.Занданшатар, М.Зоригт, С.Ламбаа, А.Мурат, Д.Одбаяр, Т.Очирхүү, Л.Пүрэвдорж,  Ч.Улаан, З.Энхболд, М.Энхболд, Н.Энхболд, Ө.Энхтүвшин


Өвчтэй: С.Баярцогт, Л.Гансүх, Ц.Дамиран, Д.Идэвхтэн, Д.Тэрбишдагва, У.Хүрэлсүх, Б.Цэрэнбалжир


Тасалсан: Ц.Батаа, Б.Жаргалсайхан, Л.Одончимэд, А.Цанжид, Б.Эрдэнэбат

Нэг. Татварын өршөөл үзүүлэх тухай хуульд  өөрчлөлт  оруулах тухай хуулийн төсөл /үргэлжлүүлэн хэлэлцэх/

Д.Лүндээжанцан: Монгол Улсын Ерөнхийлөгчийн хоригийг хүлээн авсантай холбогдуулан Татварын өршөөл үзүүлэх тухай хуульд  өөрчлөлт  оруулах тухай хуулийг бүхэлд нь баталъя.

Зөвшөөрсөн 
23

Татгалзсан 

16

Бүгд 


39

59.0 хувийн саналаар  батлагдлаа.

Хоёр. Монгол Улсын Их Хурлын 2008 оны ээлжит сонгууль товлон зарлах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан УИХ-ын Тамгын газрын зөвлөх Д.Насанжаргал, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав. 

Тогтоолын төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн, Төрийн байгуулалтын байнгын хорооны дарга  Д.Дондог танилцуулав.

Байнгын хорооны санал дүгнэлттэй холбогдуулан Улсын Их Хурлын гишүүн Р.Гончигдорж санал хэлэв. 

Д.Лүндээжанцан: Тогтоолын төслийг анхны хэлэлцүүлгээр батлах  нь зүйтэй гэсэн горимын саналыг дэмжье.

Зөвшөөрсөн 32

Татгалзсан 
7

Бүгд 

39

82.1 хувийн саналаар дэмжигдлээ.

УИХ-ын  2008 оны ээлжит сонгууль товлон зарлах тухай УИХ-ын тогтоолыг баталъя.

Зөвшөөрсөн 36

Татгалзсан 
3

Бүгд 

39

92.3 хувийн саналаар батлагдлаа.

Улсын Их Хурлын дарга Д.Лүндээжанцан УИХ-ын тогтоолыг бүрэн эхээр нь уншиж танилцуулав. 

Уг асуудлыг 11 цаг 57 минутад хэлэлцэж дуусав.

Гурав. Монгол Улсын Баатар, Хөдөлмөрийн баатар, ардын болон гавьяат цолтон, ахмад настанд  төрөөс олгох нэмэгдлийн тухай хуулийн төсөл, Ахмад настны нийгмийн хамгааллын тухай хуульд өөрчлөлт оруулах тухай хуулийн төсөл, Төрөөс олгох нэмэгдлийн хэмжээг тогтоох тухай УИХ-ын тогтоолын төсөл  /анхны хэлэлцүүлэг/ 

Хэлэлцэж буй асуудалтай холбогдуулан УИХ-ын Тамгын газрын зөвлөх Н.Тунгалаг,  Нийгмийн бодлого, боловсрол, соёл, шинжлэх ухааны байнгын хорооны референт  С.Цолмон нарын бүрэлдэхүүнтэй ажлын хэсэг байлцав.

Хууль болон тогтоолын төслийг анхны хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Р.Нямсүрэн танилцуулав.

Байнгын хорооноос гаргасан зарчмын зөрүүтэй саналын томьёоллоор санал хураалт явуулав.


Д.Лүндээжанцан:Улсын Их Хурлын гишүүн Р.Нямсүрэн, Ц.Сүхбаатар  нарын гаргасан, Төслийн 2 дугаар зүйлээс “Монгол Улсын олон улсын гэрээнд энэ хуульд зааснаас өөрөөр заасан бол олон улсын гэрээний заалтыг дагаж мөрдөнө” гэсэн 2.2 дахь хэсгийг хасах гэсэн Байнгын хорооны саналыг дэмжье.


Зөвшөөрсөн
31


Татгалзсан 
8


Бүгд 

39

79.5 хувийн саналаар дэмжигдлээ.

Улсын Их Хурлын гишүүн Ц.Сүхбаатар, Б.Эрдэнэсүрэн  нарын гаргасан,Төслийн 3.1.1-ээс “Монгол Улсын баатар, хөдөлмөрийн баатар, ардын болон гавъяат цолтон” гэснийг хасах гэсэн Байнгын хорооны саналыг дэмжье.


Зөвшөөрсөн
30


Татгалзсан 
9


Бүгд 

39

76.9 хувийн саналаар дэмжигдлээ.

Улсын Их Хурлын гишүүн Ц.Сүхбаатар, Б.Эрдэнэсүрэн  нарын гаргасан,Төслийн 4 дүгээр зүйл ба 5 дугаар зүйлийг нэгтгэж дараахь байдлаар найруулах:

“4 дүгээр зүйл. Хууль үйлчлэх хүрээ  


4.1.Энэ хуульд дараахь нөхцөл хангасан Монгол Улсын иргэн хамрагдана:


4.1.1.Ахмад настны нийгмийн хамгааллын тухай хуулийн 3.1-д заасан насанд хүрсэн,


4.1.2.Монгол Улсын баатар, хөдөлмөрийн баатар, ардын болон гавьяат цол хүртсэн”  гэж найруулъя гэсэн Байнгын хорооны саналыг дэмжье.


Зөвшөөрсөн
33


Татгалзсан 
5


Бүгд 

38

86.8 хувийн саналаар дэмжигдлээ.

Улсын Их Хурлын гишүүн Ц.Сүхбаатар, Р.Нямсүрэн нарын гаргасан,Төслийн 8.1.2 дахь заалтаас “хуулбар” гэсэн үг. 8.1.4 дэх заалтаас “нотариатаар баталгаажуулсан хуулбар” гэснийг тус тус хасах гэсэн Байнгын хорооны саналыг дэмжье.


Зөвшөөрсөн
31


Татгалзсан 
7


Бүгд 

38

81.6 хувийн саналаар дэмжигдлээ.

Улсын Их Хурлын гишүүн С.Ламбаа, Р.Нямсүрэн, Ц.Баярсайхан нарын гаргасан,төслөөс “тухайн баг, хороонд оршин суугааг баталсан баг, хорооны Засаг даргын тодорхойлолт” гэсэн 8.1.3 дахь заалтыг хасах гэсэн Байнгын хорооны саналыг дэмжье.


Зөвшөөрсөн
32


Татгалзсан 
6


Бүгд 

38

84.2 хувийн саналаар дэмжигдлээ.

Улсын Их Хурлын гишүүн Ц.Баярсайхан, С.Ламбаа, Г.Адъяа нарын гаргасан,төслийн 9 дүгээр зүйлийг “9.1. Энэ хуулийн 3.1.1-д заасан нэмэгдлийг нийгмийн халамжийн асуудал эрхэлсэн төрийн захиргааны байгууллага энэ хуулийн 8.1-д заасан баримт бичгийг үндэслэн олгоно.” гэж найруулах гэсэн Байнгын хорооны саналыг дэмжье.


Зөвшөөрсөн
34


Татгалзсан 
5


Бүгд 

39

87.2 хувийн саналаар дэмжигдлээ.

Улсын Их Хурлын гишүүн Ц.Баярсайхан, С.Ламбаа, Ц.Сүхбаатар нарын гаргасан,Төслийн 10.3-ийг “Энэ хуулийн 3.1.1-д заасан нэмэгдлийг сар бүр, эсхүл тухайн ахмад настны хүсэлтээр улирлын болон жилийн эцэст олгож болно.”  гэж найруулах гэсэн гэсэн Байнгын хорооны саналыг дэмжье.


Зөвшөөрсөн
27


Татгалзсан 
12


Бүгд 

39

69.2 хувийн саналаар дэмжигдлээ.

Улсын Их Хурлын гишүүн Б.Эрдэнэсүрэнгийн гаргасан,Төслийн 10.1-ээс “ба шаардагдах хөрөнгийн хэмжээг Засгийн газрын саналыг харгалзан жил бүрийн Төсвийн тухай хуулиар тогтооно.” гэснийг хасах  гэсэн Байнгын хорооны саналыг дэмжье.


Зөвшөөрсөн
29


Татгалзсан 
10


Бүгд 

39

74.4 хувийн саналаар дэмжигдлээ.

Улсын Их Хурлын гишүүн Ц.Сүхбаатар, Р.Нямсүрэн нарын гаргасан,Төслийн 11.2 дахь хэсгээс “энэ тухай шүүхийн, эсхүл улсын байцаагчийн шийдвэр гарсан байна” гэснийг хасах гэсэн Байнгын хорооны саналыг дэмжье.


Зөвшөөрсөн
30


Татгалзсан 
9


Бүгд 

39

76.9 хувийн саналаар дэмжигдлээ.

Улсын Их Хурлын гишүүн Ц.Сүхбаатар, Б.Эрдэнэсүрэн  нарын гаргасан, Төслийн 11.3-т “Сум, дүүргийн нийгмийн халамжийн асуудал хариуцсан байгууллага, ажилтны гаргасан алдаанаас дутуу олгогдсон нэмэгдлийг нөхөн олгоно.” гэсэн өгүүлбэр нэмэх гэсэн Байнгын хорооны саналыг дэмжье.


Зөвшөөрсөн
31


Татгалзсан 
8


Бүгд 

39

79.5 хувийн саналаар дэмжигдлээ.

Улсын Их Хурлын гишүүн Р.Нямсүрэн, Ц.Баярсайхан  нарын гаргасан, Төслөөс  “Хуурамч бичиг баримт бүрдүүлэх, худал мэдээлэх зэргээр энэ хуульд заасан нэмэгдэл тогтоолгосон гэм буруутэй этгээдэд  хууль тогтоомжийн дагуу хариуцлага хүлээлгэнэ.” гэсэн 12.1 дэх хэсгийг хасах гэсэн Байнгын хорооны саналыг дэмжье.


Зөвшөөрсөн
30


Татгалзсан 
9


Бүгд 

39

76.9 хувийн саналаар дэмжигдлээ.


Улсын Их Хурлын гишүүн Г.Адъяа, Л.Одончимэд нарын гаргасан, Тогтоолын төслийн “120,000” гэснийг “200,000” мөн “100,000” гэснийг “150,000” гэж тус тус өөрчлөх гэсэн Байнгын хорооны дэмжигдээгүй саналыг дэмжих боломжгүй. 

Улсын Их Хурлын гишүүн Ц.Адъяа цөөнх болж санал хэлэв.


Зөвшөөрсөн
13


Татгалзсан 
26


Бүгд 

39

66.7 хувийн саналаар УИХ-ын гишүүн Г.Адъяагийн санал дэмжигдлээ.

Дээрх саналтай холбогдуулан Улсын Их Хурлын гишүүн Т.Ганди санал хэлэв. 

Хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэхээр шийдвэрлэв.

Уг асуудлыг 12 цаг 15 минутад хэлэлцэж дуусав.

Дөрөв. Прокурорын байгууллагын бүтэц, зохион байгуулалт, цалингийн санг тогтоох тухай УИХ-ын тогтоолд өөрчлөлт оруулах тухай УИХ-ын тогтоолын төсөл /хэлэлцэх эсэх/ 

Хэлэлцэж буй асуудалтай холбогдуулан Улсын Ерөнхий прокурорын орлогч Ч.Мөнхбат, УИХ-ын Тамгын газрын ахлах зөвлөх Н.Цогтсайхан нар байлцав.

Тогтоолын төслийг хэлэлцэх эсэх талаарх Хууль зүйн байнгын хорооноос гаргасан санал, дүгнэлтийг УИХ-ын гишүүн Х.Баттулга танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гараагүй болно.


Д.Лүндээжанцан: Прокурорын байгууллагын бүтэц,  зохион байгуулалт,  цалингийн санг  тогтоох тухай  УИХ-ын 1993 оны  7 дугаар сарын 9-ний өдрийн 59 дүгээр тогтоолд өөрчлөлт оруулах тухай  УИХ-ын тогтоолын төслийг хэлэлцэх нь зүйтэй гэсэн саналыг дэмжье.

Зөвшөөрсөн 26

Татгалзсан 
13

Бүгд 

39

66.7 хувийн саналаар дэмжигдлээ.


Тогтоолын төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэхээр шийдвэрлэв.


Уг асуудлыг 12 цаг 20 минутад хэлэлцэж дуусав.


Тав. Стратегийн нөөцийн бараа, материалын нэр, төрөл тогтоох тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан УИХ-ын Тамгын газрын зөвлөх Л.Өлзийсайхан,  Онцгой байдлын ерөнхий газрын дарга  Ц.Амгаланбаяр нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн К.Саираан танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн С.Отгонбаяр санал хэлэв. 


Д.Лүндээжанцан: УИХ-ын гишүүн Р.Гончигдорж, Д.Идэвхтэн нарын гаргасан, Тогтоолын төслийн хавсралтын Хүнсний барааны нэр, төрлөөс “малын мах” гэснийг хасах гэсэн Байнгын хорооны саналыг дэмжье. 


Зөвшөөрсөн 22


Татгалзсан
17


Бүгд 

39

56.4 хувийн саналаар дэмжигдлээ.

УИХ-ын гишүүн Р.Гончигдорж, Д.Идэвхтэн нарын гаргасан, Тогтоолын төслийн хавсралтын Стратегийн түүхий эд гэсэн нэр, төрлөөс “зэсийн баяжмал”  гэснийг хасах гэсэн Байнгын хорооны саналыг дэмжье. 


Зөвшөөрсөн 24


Татгалзсан
15


Бүгд 

39

61.5 хувийн саналаар дэмжигдлээ.

УИХ-ын гишүүн Р.Гончигдорж, Д.Идэвхтэн нарын гаргасан, Тогтоолын төслийн хавсралтын “Стратегийн түүхий эд” гэсэн нэр төрлийн гарчгийг “Түүхий эд” гэж өөрчлөх гэсэн Байнгын хорооны саналыг дэмжье. 


Зөвшөөрсөн 27


Татгалзсан
12


Бүгд 

39

69.2 хувийн саналаар дэмжигдлээ.


Тогтоолын төслийг анхны хэлэлцүүлгээр баталъя  гэсэн горимын саналыг дэмжье.

Зөвшөөрсөн 31


Татгалзсан
8


Бүгд 

39

79.5 хувийн саналаар дэмжигдлээ.


Стратегийн нөөцийн бараа, материалын нэр, төрөл тогтоох тухай Улсын Их Хурлын тогтоолыг баталъя.


Зөвшөөрсөн 31


Татгалзсан
8


Бүгд 

39

79.5 хувийн саналаар батлагдлаа.


Уг асуудлыг 12 цаг 25 минутад хэлэлцэж дуусав.

Зургаа. Тогтоолын хавсралтад нэмэлт оруулах тухай УИХ-ын тогтоолын төсөл /Ойн хэрэг эрхлэх газар байгуулах тухай/ /хэлэлцэх эсэх/

Хэлэлцэж буй асуудалтай холбогдуулан  Байгаль орчны яамны Төрийн нарийн бичгийн дарга Т.Гантулга, мөн яамны Төрийн захиргаа, удирдлагын газрын дарга А.Болат, УИХ-ын Тамгын газрын зөвлөх О.Баяраа, Байгаль орчин, хүнс, хөдөө аж ахуйн байнгын хорооны референт Д.Мягмарсүрэн нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг  Засгийн газрын гишүүн, Зам, тээвэр аялал жуулчлалын сайд Р.Раш танилцуулав.

Илтгэлтэй холбогдуулан Улсын Их Хурлын гишүүн Л.Гантөмөр, Б.Батбаатар, Б.Бат-Эрдэнэ, Р.Эрдэнэбүрэн нарын асуусан асуултад ажлын хэсгээс Т.Гантулга хариулж, тайлбар хийв.

Тогтоолын төслийг хэлэлцэх эсэх талаарх Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Ч.Содномцэрэн танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно.

Тогтоолын хавсралтад нэмэлт оруулах тухай УИХ-ын тогтоолын төслийг хэлэлцэх нь зүйтэй гэсэн 
Байнгын хорооны саналыг дэмжье.

Зөвшөөрсөн

34

Татгалзсан

  6

Бүгд


40

85.0 хувийн саналаар хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэхээр шийдвэрлэв.

Уг асуудлыг 12 цаг 51 минутад хэлэлцэж дуусав.

Долоо.Хөдөлмөрийн аюулгүй байдал, эрүүл ахуйн тухай хуулийн төслийн болон Хөдөлмөрийн тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан УИХ-ын Тамгын газрын зөвлөх О.Баяраа, Нийгмийн бодлого, боловсрол, соёл, шинжлэх ухааны байнгын хорооны референт Ц.Цолмон нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Ц.Сүхбаатар танилцуулав.

Өглөөний нэгдсэн хуралдаан 12 цаг 55 минутад завсарлав.

Найм.Эцсийн найруулга

УИХ-ын дарга Д.Лүндээжанцан Ялтан шилжүүлэх тухай гэрээ соёрхон батлах тухай /12.55.00/, Дарханы дулааны цахилгаан станцын трубиныг шинэчлэх төслийн зээлийн хэлэлцээр соёрхон батлах тухай /12.55.15/, Эх нялхсын эрдэм шинжилгээний төвийн үйл ажиллагааг сайжруулах төслийн зээлийн хэлэлцээр соёрхон батлах тухай /12.55.25/, Барилгын тухай /15.56/, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Барилгын тухай хууль хүчингүй болсонд тооцох тухай Монгол Улсын хууль, Монгол Улсын Их Хурлын ээлжит сонгууль товлон зарлах тухай УИХ-ын тогтоол /12.54.40/, Сонгуулийн ерөнхий хорооны гишүүний үүрэгт ажлаас чөлөөлөх тухай УИХ-ын тогтоол /12.54.52/-ын эцсийн найруулгуудыг уншиж танилцуулав.

Дээрх хууль, тогтоолын эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх Монгол улсын хууль, УИХ-ын тогтоолын эцсийн найруулгыг сонсов.

11.55-12.00 цагт УИХ-ын гишүүн Д.Дондогийн урилгаар Төв аймгийн Баяндэлгэр сумын Төрийн албан хаагчид, 12.25-12.30 цагт УИХ-ын гишүүн Г.Батхүүгийн урилгаар Өвөрхангай аймгийн иргэд сонгогчид, 17.00-17.05 цагт Баянгол дүүргийн ерөнхий боловсролын 93 дугаар сургуулийн төгсөх ангийн сурагчид, 17.05-17.10 цагт Монгол, оросын хамтарсан 3 дугаар дунд сургуулийн төгсөх ангийн сурагчид УИХ-ын чуулганы нэгдсэн хуралдааны үйл ажиллагаатай тус тус танилцав.

Үдээс хойшхи нэгдсэн хуралдаан ирц бүрдээгүй улмаас УИХ-ын дарга Д.Лүндээжанцан 17 цаг 10 минут хүртэл УИХ-ын гишүүдийг хүлээж хуралдааныг завсарлуулахаар шийдвэрлэв.

Энэ өдрийн хуралдаан 17 цаг 10 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА




Н.ЛУВСАНЖАВ


Тэмдэглэл хөтөлсөн: 


ХУРАЛДААНЫ НАРИЙН 


БИЧГИЙН ДАРГА






В.ОЮУН

УЛСЫН ИХ ХУРЛЫН  2008 ОНЫ ХАВРЫН ЭЭЛЖИТ ЧУУЛГАНЫ

05 ДУГААР САРЫН 09-НИЙ ӨДӨР /БААСАН ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Лүндээжанцан: Улсын Их Хурлын гишүүдийн өдрийн амгаланг айлтгая.  Ирц  одоогийн байдлаар  38. 50.6 хувьтай байна.

Улсын Их Хурлын  хаврын чуулганы  2008 оны  5 сарын 9-ний өдрийн  нэгдсэн хуралдаан нээснийг мэдэгдье. Өнөөдрийн чуулганы  нэгдсэн хуралдааны хэлэлцэх асуудлыг танилцуулъя. Татварын өршөөл үзүүлэх тухай хуульд өөрчлөлт оруулах тухай хуулийн төсөл үргэлжилнэ. Улсын Их Хурлын 2008 оны ээлжит сонгуулийг товлон зарлах тухай. Сонгуулийн зардлын хэмжээг батлах тухай УИХ-ын тогтоолын төсөл анхны хэлэлцүүлэг, үүний эхнийх нь орж ирсэн гэсэн байхаа. Монгол Улсын баатар, Хөдөлмөрийн баатар, ардын болон  гавьяат цолтон, ахмад настанд төрөөс олгох нэмэгдлийн тухай хуулийн төсөл, Ахмад  настны нийгмийн хамгааллын тухай хуульд өөрчлөлт оруулах тухай хуулийн төсөл, төрөөс олгох нэмэгдлийн хэмжээг тогтоох тухай УИХ-ын тогтоолын төсөл, Прокурорын байгууллагын бүтэц зохион байгуулалт, цалингийн санг тогтоох тухай УИХ-ын тогтоолд өөрчлөлт оруулах тухай УИХ-ын тогтоолын төсөл хэлэлцэх эсэх, Стратегийн нөөцийн бараа, материалын нэр төрөл тогтоох тухай УИХ-ын тогтоолын төсөл анхны хэлэлцүүлэг, Тогтоолын хавсралтанд нэмэлт оруулах тухай УИХ-ын  тогтоолын төсөл хэлэлцэх эсэх, Хөдөлмөрийн аюулгүй байдал, эрүүл ахуйн тухай,  Хөдөлмөрийн тухай хуульд нэмэлт өөрчлөлт оруулах тухай  хуулийн төсөл, анхны хэлэлцүүлэг,  Гадаадын хөрөнгө оруулалтын тухай хуульд нэмэлт өөрчлөлт оруулах тухай,  Компаний тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төсөл анхны хэлэлцүүлэг, Засгийн газрын гишүүнийг огцруулах тухай УИХ-ын тогтоолын төсөл, Засгийн газрын Үнэт цаас гаргахыг зөвшөөрөх тухай УИХ-ын тогтоолын төсөл хэлэлцэх эсэх, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөл, хэлэлцэх эсэх. Банкны тухай хуульд нэмэлт өөрчлөлт оруулах тухай, Эрдэнэсийн сангийн тухай хуульд нэмэлт оруулах тухай  хуулийн төсөл хэлэлцэх эсэх, Хот байгуулалтын тухай хуулийн шинэчилсэн найруулгын төсөл, бусад гэсэн асуудлууд байна.

Өнөөдрийн асуулгын цаг байсан. Сайд нь эзгүй хүсэлт тавьсан. Мөн Засгийн газрын гишүүнийг огцруулах асуудал хугацаатай учраас даргын дэргэдэх зөвлөл дээр яриад энэ асуудлыг хойшлуулсан байгаа. Ингээд эхнийхээ асуудалд оръё. Өчигдөр санал хураалт явуулахаар үлдсэн байгаа. Гишүүд анхааралтай байгаарай.  

Нэг. Татварын өршөөл үзүүлэх тухай хуульд  өөрчлөлт  оруулах тухай хуулийн төсөл /хэлэлцэх эсэх/ /үргэлжилнэ/

Одоо Монгол Улсын Ерөнхийлөгчийн хоригийг хүлээн авсантай холбогдуулан Татварын өршөөл үзүүлэх тухай хуульд  өөрчлөлт  оруулах тухай хуулийн төслийг үргэлжлүүлэн хэлэлцье.

Монгол Улсын Ерөнхийлөгчийн хоригийг хүлээн авсантай холбогдуулан Татварын өршөөл үзүүлэх тухай хуульд  өөрчлөлт  оруулах тухай хуулийг бүхэлд нь баталъя гэсэн санал хураалт явуулъя.

Санал хураалтанд 29 гишүүн оролцож, зөвшөөрсөн  23, татгалзсан  16,  59 хувийн саналаар  Татварын өршөөл үзүүлэх тухай хуульд өөрчлөлт оруулах тухай хууль батлагдлаа.

Хоёр. Монгол Улсын Их Хурлын  2008 оны ээлжит сонгуулийг товлон зарлах тухай УИХ-ын тогтоолын төсөл  /анхны хэлэлцүүлэг/

Одоо УИХ-ын  2008 оны ээлжит сонгууль товлон зарлах тухай УИХ-ын тогтоолын төслийн анхны хэлэлцүүлгийг эхэлье. Уг тогтоолын төслийн талаар Төрийн байгуулалтын байнгын хорооны санал, дүгнэлтийг сонсоё. Санал, дүгнэлтийг УИХ-ын гишүүн, Төрийн байгуулалтын байнгын хорооны дарга  Дондог танилцуулна. Дондог даргыг индэрт урьж байна. 

Д.Дондог:  Улсын Их Хурлын дарга, эрхэм гишүүд ээ, Улсын Их Хурлын ээлжит сонгууль товлон зарлах тухай болон түүнд зарцуулах сонгуулийн зардлын хэмжээг бтлах тухай Улсын Их Хурлын тогтоолын төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсний дагуу тус Байнгын хороо уг төслийг  2008 оны 5 дугаар сарын 8-ны өдрийн хуралдаанаараа хэлэлцлээ. 

Байнгын хорооны хэлэлцүүлгийн явцад Улсын Их Хурлын гишүүн С.Ламбаа сонгуулийн зардлын хэмжээг батлах тухай Улсын Их Хурлын тогтоолын төслийг дахин нягтлан авч үзэх шаардлагатай учир  одоо Улсын Их Хурлын ээлжит сонгуулийн товыг зарлах тухай Улсын Их Хурлын тогтоолын төслийг батлах шаардлагатай гэсэн санал гаргасныг хуралдаанд оролцсон гишүүд санал нэгтэй дэмжлээ.

Төсөлтэй холбогдуулан дээр дурьдсанаас өөр зарчмын зөрүүтэй санал гараагүй. Уг төслийг анхны хэлэлцүүлгээр батлах горимын саналыг Байнгын хорооны хуралдаанд оролцсон гишүүд санал нэгтэй дэмжсэн тул Улсын Их Хурлын чуулганы хуралдааны дэгийн тухай хуулийн  16.3-т заасны дагуу төслийг хэлэлцэн батлах саналыг нэгдсэн хуралдаанд оруулж байна.

Улсын Их Хурлын эрхэм гишүүд ээ

Улсын Их Хурлын ээлжит сонгууль товлон зарлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн Төрийн байгуулалтын байнгын хорооны санал, дүгнэлтийг хэлэлцэн баталж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: Дондог даргад баярлалаа. 

Одоо Байнгын хорооны санал, дүгнэлттэй холбогдуулан  асуулт асуух гишүүд байвал асуултаа асууя. Байхгүй байна.  Байнгын хорооноос гаргасан зарчмын зөрүүтэй санал энэ дээр байхгүй.  Санал байдаггүй юм.  Дараа нь Төрийн байгуулалтын байнгын хороон дээр тодруулах шаардлагатай асуудлууд байвал  зардал хэлэлцэх үед бас Сонгуулийн хорооныхон  байна байх. Саналын хуудсын хүчинтэй эсэх асуудлууд байна уу. Гончигдорж гишүүн

Р.Гончигдорж: Баярлалаа. Сонгуультай холбогдоод үнэхээр энэ Сонгуулийн хуулийг тайлбарлах, ялангуяа  саналын хуудас хүчингүй байх гэдэг ойлголтноос гадна санал хүчингүй байх гэдэг ойлголтуудыг тодорхойлох ийм ажлууд зайлшгүй шаардлагатай байна. Өнөөдөр нэгэнт Дээд шүүхийн тайлбараар мандатын тооноос цөөн санал өгсөн ч гэсэн түүнийг хүчинтэйд тооцох буюу тэр саналууд нь тоологдоод явахаар байна. З мандаттай тойрог дээр хоёр хүнийх нь төлөө саналаа  зөв дугуйлж өгөөд гуравдагч хүн дээр нь  буруу тэмдэглэгээгээр саналаа өгчихсөн байхад  хуудсыг хүчингүй болгох тухай ойлголт биш, тухайн тэр нэг санал нь хүчингүй, нөгөө хоёр санал нь хүчинтэй гэж тооцох логик эндээс шууд ургаж гарч байгаа юм. Энэ болгоныг өнөөдөр Сонгуулийн хороо үүнийг тайлбарлахгүй байна. Дээд шүүхийн тайлбар өөрөө үүнийг шууд логик үргэлжлэл болгож байгаа шүү дээ. Ийм юмнуудаа гаргаж, сонгогчид маань өнөөдөр яаж саналаа өгөхөө мэдэхгүй байна. Хэрэв саяных шиг хийхгүй бол бүх хуудас бараг хүчингүй болно. Ерөнхий дундаж магадлалаараа 4 тойрогтой газар бол аль нэг хүнийх дээр нь буруу тэмдэглэгээ хийчихэд цаад гурвынх нь хүчингүй болоод л явчихна шүү дээ. Ингээд ерөнхийдөө хуудас хүчингүй гэдэг ойлголтоороо хуучнаараа явах юм бол болохгүй. Нэгэнт ганц мандаттай тойрог дээр цулгуй хуудсыг хүчинтэйд тооцох Үндсэн хуулийн цэцийн дүгнэлт байгаа шүү дуу, цулгуй хуудсыг. Тэгвэл юу гэсэн үг вэ гэхээр нөгөөх чинь нэг хүний санал дээр нь цулгуй, бусад дээр нь байвал түүнийг хүчинтэйд тооцно гэдэг бол Дээд шүүхийн тайлбар тийм биз, утгаараа. 

Д.Лүндээжанцан: Тийм

Р.Гончигдорж: Саяных бол хуудас хүчингүй гэдэг ойлголт чинь угаасаа ганцхан мандат дээрээ адил. Нэг хүнийхээ саналыг буруу тэмдэглэсэн байх, хуудас хүчингүй хоёр адил. Энэ дээр З хүнтэй тохиолдолд нэг нь буруу тэмдэглээд, хоёр нь зөв байсан бол энэ хуудасны тухай ойлголт биш. Үүнийг Төрийн байгуулалтын байнгын хороо анхааралдаа аваад Дондог даргаа,  тэгээд Сонгуулийн ерөнхий хороонд ерөөсөө энэ иргэд ядаж нэг саналаа яаж өгөх вэ гэдэг ойлголт дээр нь цэгцэлж өгөхгүй бол  гишүүд сонгогдсон тойргууд бол болж байна. Гишүүд сонгогдоогүй тойргууд дээр нөгөө мөлхөө сурталчилгаа хийгээд яваад байгаа улсууд чинь өөртөө ашигтайгаар л янз янзын юм яриад яваад байгаа. Үүнийг Төрийн байгуулалтын байнгын хороо зайлшгүй анхаарах хэрэгтэй. 

Д.Лүндээжанцан: Гончигдорж гишүүн Сонгуулийн хуулийг хэлэлцэж байхад энэ асуудлыг ярьж байсан, би түүнийг санаж байна. Ер нь бол З мандаттай, 4 мандаттай, 2 мандат дээр нэгийг нь зөв дугуйлаад ч байдаг юм уу? саналаа өгөөд, нөгөө дэх нь хүчингүй болоход саналын хуудас тэр аяараа хүчингүй болох тухай. З мандаттай тойрог дээр нэг нь буруу байхад түүнийг саналын хуудсыг тэр чигээр нь хүчингүй болгох тухай, 4 мандаттай тойрог дээр мөн ялгаагүй ийм байдлаар хүчингүй болгох тухай асуудлууд байж болохгүй. Энэ бол тэр хууль зүйн логик утгаараа тийм байна.

Ийм учраас Сонгуулийн ерөнхий хороо сонгууль товлон зарлахаар сурталчилгаа, яаж санал өгөх вэ гэдэг, саналыг яаж тоолох вэ гэдэг энэ бүх асуудал дээр сурталчилгаа маш сайн явах ёстой.  18 мянган хүн ажиллах билүү? Сонгуулийн хороонд нийт дүнгээрээ. Ийм учраас энэ бүгдийн сургалт сурталчилгаа маш сайн явагдах ёстой гэдгийг хэлмээр байна. Одоо хэр нь  мандатын тоогоор ч дугуйлж болно, хүртэлч дугуйлж болно гэдэг ойлголтыг хуучнаараа нэг л санал, нэг л хүнийг сонгож болох мэтээр ойлгосон ойлголт хэвээрээ л байгаа. Тийм учраас сурталчилгааг маш сайн явуулах шаардлагатай гэдгийг зориуд анхааруулж хэлье. 

Ингээд би санал хураалгая. Байнгын хорооны санал дүгнэлттэй холбогдуулан асуух асуулт дууссан. Зарчмын зөрүүтэй  санал гараагүй. Байнгын хорооноос тогтоолын төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэсэн санал хураалт явуулъя.

Санал хураалтанд  39 гишүүн оролцож, зөвшөөрсөн  32, татгалзсан 7, 82.1 хувийн саналаар анхны хэлэлцүүлгээр батлах горимын санал дэмжигдэж байна.

Иймд УИХ-ын  2008 оны ээлжит сонгууль товлон зарлах тухай УИХ-ын тогтоолыг батлах санал хураалт явуулъя.

Санал хураалтанд  39 гишүүн оролцож, зөвшөөрсөн  36, татгалзсан 3, 92.3 хувийн саналаар УИХ-ын 2008 оны ээлжит сонгууль товлон зарлах тухай УИХ-ын тогтоол батлагдлаа.

Би та бүхэнд тогтоолыг уншиж өгье. 39 гишүүн ирцэнд орсон.  З гишүүн  үүдэнд гараад явсан байна. Тэгэхээр Дэгийн хуулийн дагуу татгалзсанд орж тооцогдоод  байгаа байх гэж бодож байна. 

Ингээд УИХ-ын тогтоол.  2008 оны 5 дугаар сарын 9-ний өдөр, Улаанбаатар хот. Дугаар

Монгол Улсын Их Хурлын ээлжит сонгууль товлон зарлах тухай

Монгол Улсын Үндсэн хуулийн хорин тавдугаар зүйлийн 1 дэх хэсгийн З. Монгол Улсын Их Хурлын Сонгуулийн тухай хуулийн  8 дугаар зүйлийн 1, 2 дахь хэсгийг үндэслэн Монгол Улсын Их Хурлаас ТОГТООХ нь:

1.Монгол Улсын Их Хурлын ээлжит сонгуулийг  2008 оны 5 дугаар сарын 14-ний өдрөөс товлон зарласугай.

2.Монгол Улсын Их Хурлын ээлжит сонгуулийн санал хураалтыг  2008 оны 6 дугаар сарын 29-ний Ням гаригт явуулахаар тогтоосугай. 

З.Энэ тогтоолыг 2008 оны  5 дугаар сарын 14-ний өдрөөс эхлэн дагаж мөрдсүгэй гэсэн ийм тогтоол байна. Редакцийг дараа хийлгэе, та бүхний гар дээр тараагаад.  Ингээд энэ асуудал дууслаа.

Ингээд Сонгууль зарлах тухай  Улсын Их Хурал шийдвэрээ гаргалаа. Зардлын хэмжээгий нь нарийвчилж авч үзээд ирэх долоо хоногийн эхэнд яаралтай батална гэдгийг хэлье. 

Одоо дараагийн хэлэлцэх асуудалд оръё. 

Гурав. Монгол Улсын баатар, хөдөлмөрийн баатар, ардын болон гавьяат цолтон, ахмад настанд  төрөөс олгох нэмэгдлийн тухай хуулийн төсөл, Ахмад настны нийгмийн хамгааллын тухай хуульд өөрчлөлт оруулах тухай хуулийн төсөл, Төрөөс олгох нэмэгдлийн хэмжээг тогтоох тухай УИХ-ын тогтоолын төсөл /анхны хэлэлцүүлэг/. 

Уг хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсоё. Санал дүгнэлтийг УИХ-ын гишүүн Нямсүрэн танилцуулна. Нямсүрэн гишүүнийг индэрт урьж байна. 

УИХ-ын гишүүн Дондогийн урилгаар Төв аймгийн Баяндэлгэр сумын Төрийн албан хаагчид манай чуулганы үйл ажиллагаатай танилцаж байна. Та бүхэнд ард түмэнд төрийн үйлчилгээ үзүүлэх үйлстээ улам их амжилт олохыг хүсэн ерөөе. /Алга ташив/

Р.Нямсүрэн:  УИХ-ын дарга, эрхэм гишүүд ээ

Монгол Улсын Ерөнхийлөгчөөс санаачлан боловсруулж, 2008 оны З дугаар сарын 14-ний өдөр УИХ-д өргөн мэдүүлсэн Монгол Улсын баатар, Хөдөлмөрийн баатар, Ардын болон гавьяат цолтон, ахмад настанд төрөөс олгох нэмэгдлийн тухай, Ахмад настны нийгмийн хамгааллын тухай хуульд өөрчлөлт оруулах тухай хуулийн болон төрөөс олгох нэмэгдлийн хэмжээг тогтоох тухай УИХ-ын тогтоолын төслүүдийг хэлэлцэх асуудлыг УИХ-ын чуулганы  2008  оны 4 дүгээр сарын 24-.ний өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Тус Байнгын хороо 2008 оны 4 дүгээр сарын 30-ны өдрийн хуралдаанаараа дээрх төслүүдийн анхны хэлэлцүүлгийг явуулсан бөгөөд  хуралдаанд оролцсон гишүүд дараахь саналуудыг гаргасан байна. Тухайлбал: УИХ-ын гишүүн Ц.Баярсайхан, С.Ламбаа, Р.Нямсүрэн нар нэмэгдлийг өргөдөл өгсөн тохиолдолд тэтгэврийн дэвтрийг үндэслэн олгох тогтолцоотой болгох шаардлагатай. Иймд төслөөс тухайн баг, хороонд оршин суугааг баталсан баг, хорооны Засаг даргын тодорхойлолт гэсэн 8.1.3 дахь заалтыг хасах, УИХ-ын гишүүн Р.Нямсүрэн, Ц.Сүхбаатар нар Төрийн захиргааны байгууллага өөрөө иргэнтэйгээ харьцаж байгаа тохиолдолд бичиг баримтыг нотариатаар баталгаажуулах шаардлагагүй, УИХ-ын гишүүн Г.Адъяа хөдөлмөрийн баатар цол олгохдоо орон сууц,  авах арга хэмжээний мөнгийг нэг удаа өгөх, төрөөс олгож байгаа нэмэгдэл учраас хүндэтгэл үзүүлэх үүднээс тэтгэмж авч байгаа хүмүүсээс ялгаатай авч үзэх, нийгмийн үйлчилгээг гэрээр хүргэх, улсын ударник цолтон хүмүүс хөдөлмөрөөрөө энэ цолыг авсан тул уг төсөлд нэмэх. УИХ-ын гишүүн Г.Адъяа, Л.Одончимэд нар олгох мөнгөний хэмжээг бага тул нэмэгдүүлэх нь зүйтэй гэсэн санал  гаргаж байсныг гишүүд дэмжээгүй болно. 

Уг асуудлаар  Улсын Их Хурлын гишүүн Г.Адъяа цөөнх болов. Байнгын хорооны хуралдаанд оролцсон гишүүдийн олонхи Улсын Их Хурлын   чуулганы нэгдсэн хуралдаанаар төслийн анхны  хэлэлцүүлгийг явуулах нь зүйтэй гэж үзлээ.

Улсын Их Хурлын гишүүдээс зарчмын зөрүүтэй санал гаргаж, Байнгын хорооны хуралдаанаар дэмжигдсэн болон дэмжигдээгүй саналын томъёоллыг та бүхэнд тараасан. 

Улсын Их Хурлын эрхэм гишүүд ээ

Монгол Улсын баатар, хөдөлмөрийн баатар, ардын болон гавьяат цолтон, ахмад настанд төрөөс олгох нэмэгдлийн тухай, ахмад настны нийгмийн хамгааллын тухай хуульд өөрчлөлт оруулах тухай хуулийн болон төрөөс олгох  нэмэгдлийн хэмжээг тогтоох тухай УИХ-ын тогтоолын төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Д.Лүндээжанцан: Нямсүрэн гишүүнд баярлалаа. Одоо Байнгын хорооны санал дүгнэлтээс асуух асуулттай гишүүд асуултаа асууя. Алга байна. 

Одоо Байнгын хорооноос гаргасан зарчмын зөрүүтэй саналаар санал хураалт явуулъя.

Монгол Улсын баатар, хөдөлмөрийн баатар, ардын болон гавьяат цолтон, ахмад настанд төрөөс олгох нэмэгдлийн тухай хуулийн төслийн талаар анхны хэлэлцүүлгийн үед санал хураалгах зарчмын зөрүүтэй саналын томъёоллууд байна.  Байнгын хороо дэмжсэн саналуудыг эхэлж хураалгая.


1. Улсын Их Хурлын гишүүн Р.Нямсүрэн, Ц.Сүхбаатар  нарын гаргасан, Төслийн 2 дугаар зүйлээс “Монгол Улсын олон улсын гэрээнд энэ хуульд зааснаас өөрөөр заасан бол олон улсын гэрээний заалтыг дагаж мөрдөнө” гэсэн 2.2 дахь хэсгийг хасах гэсэн Байнгын хорооны дэмжсэн саналыг дэмжье.


Санал хураалтанд 39 гишүүн оролцож, зөвшөөрсөн 31, татгалзсан 8, 79.5 хувийн саналаар уг санал дэмжигдэж байна.

2.Төслийн 3.1.1-ээс “Монгол Улсын баатар, хөдөлмөрийн баатар, ардын болон гавъяат цолтон” гэснийг хасах. Санал гаргасан: Улсын Их Хурлын гишүүн Ц.Сүхбаатар, Б.Эрдэнэсүрэн нар байна. Энэ саналыг дэмжье гэсэн санал хураалт явуулъя.
Санал хураалтанд 39 гишүүн оролцож, зөвшөөрсөн 30, татгалзсан 9, 76.9 хувийн саналаар уг санал дэмжигдэж байна.

3.Төслийн 4 дүгээр зүйл ба 5 дугаар зүйлийг нэгтгэж дараахь байдлаар найруулах:

“4 дүгээр зүйл. Хууль үйлчлэх хүрээ  


4.1.Энэ хуульд дараахь нөхцөл хангасан Монгол Улсын иргэн хамрагдана:


4.1.1.Ахмад настны нийгмийн хамгааллын тухай хуулийн 3.1-д заасан насанд хүрсэн,


4.1.2.Монгол Улсын баатар, хөдөлмөрийн баатар, ардын болон гавьяат цол хүртсэн.”  Гэж найруулъя гэсэн байна.  Санал гаргасан: Улсын Их Хурлын гишүүн Ц.Сүхбаатар, Б.Эрдэнэсүрэн.


Энэ саналыг дэмжье гэсэн томъёоллоор санал хураалт явуулъя.

Санал хураалтанд 38 гишүүн оролцож, зөвшөөрсөн 33, татгалзсан 5, 86.8 хувийн саналаар уг санал дэмжигдэж байна.

4.Төслийн 8.1.2-дахь заалтаас “хуулбар” гэсэн үг. 8.1.4- дэх заалтаас “нотариатаар баталгаажуулсан хуулбар” гэснийг тус тус хасах. Санал гаргасан: Улсын Их Хурлын гишүүн Ц.Сүхбаатар, Р.Нямсүрэн

Энэ саналыг дэмжье гэсэн томъёоллоор санал хураалт явуулъя.

Санал хураалтанд 38 гишүүн оролцож, зөвшөөрсөн 31, татгалзсан 7, 81.6 хувийн саналаар уг санал дэмжигдэж байна.

5. төслөөс “тухайн баг, хороонд оршин суугааг баталсан баг, хорооны Засаг даргын тодорхойлолт” гэсэн 8.1.3- дахь заалтыг хасах.   Санал гаргасан: Улсын Их Хурлын гишүүн С.Ламбаа,  Р.Нямсүрэн, Ц.Баярсайхан

Энэ саналыг дэмжье гэсэн томъёоллоор санал хураалт явуулъя.

Санал хураалтанд 38 гишүүн оролцож, зөвшөөрсөн 32, татгалзсан 6, 84.2 хувийн саналаар уг санал дэмжигдэж байна.

6.төслийн 9 дүгээр зүйлийг “9.1. Энэ хуулийн 3.1.1-д заасан нэмэгдлийг нийгмийн халамжийн асуудал эрхэлсэн төрийн захиргааны байгууллага энэ хуулийн 8.1-д заасан баримт бичгийг үндэслэн олгоно.” гэж найруулах.   Санал гаргасан: Улсын Их Хурлын гишүүн Ц.Баярсайхан,  С.Ламбаа, Г.Адъяа.

Энэ саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 34, татгалзсан 5, 87.2 хувийн саналаар уг санал дэмжигдэж байна.

7.Төслийн 10.3-ийг “Энэ хуулийн 3.1.1-д заасан нэмэгдлийг сар бүр, эсхүл тухайн ахмад настны хүсэлтээр улирлын болон жилийн эцэст олгож болно.”  гэж найруулах гэсэн санал байна. Санал гаргасан: Улсын Их Хурлын гишүүн Ц.Баярсайхан,  С.Ламбаа, Ц.Сүхбаатар

Энэ саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 27, татгалзсан 12, 69.2 хувийн саналаар уг санал дэмжигдэж байна.

8.Төслийн 10.1-ээс “ба шаардагдах хөрөнгийн хэмжээг Засгийн газрын саналыг харгалзан жил бүрийн Төсвийн тухай хуулиар тогтооно.” гэснийг хасах гэсэн санал байна. Санал гаргасан Улсын Их Хурлын гишүүн Б.Эрдэнэсүрэн

Уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 29, татгалзсан 10, 74.4 хувийн саналаар уг санал дэмжигдэж байна.

9.Төслийн 11.2 дахь хэсгээс “энэ тухай шүүхийн, эсхүл улсын байцаагчийн шийдвэр гарсан байна” гэснийг хасах. Санал гаргасан: Улсын Их Хурлын гишүүн Ц.Сүхбаатар, Р.Нямсүрэн

Уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 30, татгалзсан 9, 76.9 хувийн саналаар уг санал дэмжигдэж байна.

10.Төслийн 11.3-т “Сум, дүүргийн нийгмийн халамжийн асуудал хариуцсан байгууллага, ажилтны гаргасан алдаанаас дутуу олгогдсон нэмэгдлийг нөхөн олгоно.” гэсэн өгүүлбэр нэмэх.   Санал гаргасан: Улсын Их Хурлын гишүүн Б.Эрдэнэсүрэн, Ц.Сүхбаатар

Уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 31, татгалзсан 8, 79.5 хувийн саналаар уг санал дэмжигдэж байна.

11. Төслөөс  “Хуурамч бичиг баримт бүрдүүлэх, худал мэдээлэх зэргээр энэ хуульд заасан нэмэгдэл тогтоолгосон гэм буруутэй этгээдэд  хууль тогтоомжийн дагуу хариуцлага хүлээлгэнэ.” гэсэн 12.1 дэх хэсгийг хасах.Санал гаргасан: Улсын Их Хурлын гишүүн  Р.Нямсүрэн, Ц.Баярсайхан

Уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 30, татгалзсан 9, 76.9 хувийн саналаар уг санал дэмжигдэж байна.

Байнгын хороо дэмжээгүй санал байна.

“Төрөөс олгох нэмэгдлийн хэмжээ тогтоох тухай”

УИХ-ын тогтоолын төслийн талаар:

1.Тогтоолын төслийн “120,000” гэснийг “200,000” мөн “100,000” гэснийг “150,000” гэж тус тус өөрчлөх гэсэн Улсын Их Хурлын гишүүн Г.Адъяа, Л.Одончимэд нарын санал байна. Энэ дээр  Адъяа гишүүн цөөнх болсон байна. Адъяа гишүүн цөөнх болж үг хэлэх үү. Адъяа гишүүн.

Г.Адъяа:  Нэгдүгээрт нь, улсын баатар, хөдөлмөрийн баатар, гавьяат цолтонд олгох нэмэгдлийн хүрээнд энэ Монгол Улсад хөдөлмөрийн баатар гэдэг цол гарахаас өмнө өөрийнхөө улс орондоо бүтээсэн гавьяагаар улсын ударник гэсэн цол олгож байсан цөөн хүмүүс байгаа юм. Нийгмийн халамжийн багц хуулийг хэлэлцэх үед анх удаагаа энэ улсын ударник гэсэн цолтой улсууд бол энэ халамжийн тэтгэвэр тэтгэмжинд хамрагдахаар болсон. Үнэхээр энэ хөдөлмөрийн баатар гэдэг тэр цолны түвшинд энэ улсын ударник гэдэг цолыг  төрөөс олгож байсан учраас энэ 1О гаруй хүнийг энэ нэмэгдэлд хамруулах ийм шаардлагатай байгаа юм. Үүнийг та бүхэнд тайлбарлах хэрэггүй байх.  10 гаруйхан хүн байгаа юм. Одоо бол 90-ээс дээш насны ерөөсөө эх орны дайны үед голдуу ажиллаж байсан ийм улсууд. Аж үйлдвэрийн  комбинат, Налайхын уурхай нэгдүгээрт үүнийг хэлмээр байна.

Хоёрдугаат, ер нь төрөөс нэгэнт нийгмийн халамжийн тэтгэврээс гаргаад, төрөөс олгох нэмэгдэл гэж энэ алдар цолтой улсуудад өгч байгаа учраас үүний хэмжээг бид нар  жаахан нэмчихмээр байгаа юм.  100 мянган төгрөг гэдэг бол хөдөлмөрийн хөлсний доод хэмжээнээс доошоо орчихож байгаа. Тэгээд  120 мянга,  200 мянга гэдэг үндсэндээ нэг их зөрүү байхгүй. Нийтдээ жилдээ нэмэгдэхээр энэ  200, 150 гэсэн саналаар  өгөх юм бол 2 тэрбум орчим тэрбум төгрөгийг л өгөхөөр байгаа юм.  Ийм л зүйл байгаа. Өөр тайлбар алга.

Д.Лүндээжанцан: Ударникийн хувьд томъёолол орж ирээгүй учраас хэцүү байна. Хэрвээ эцсийн хэлэлцүүлэг дээр энэ  нээлттэй юу? хаалттай юу гэдгийг хэлж мэдэхгүй байна, хуулиараа явна. 

Одоо би энэ дээр нь санал хураалгах гэж байна. Тогтоолын төслийн “120,000” гэснийг “200,000” мөн “100,000” гэснийг “150,000” гэж тус тус өөрчлөх гэсэн саналыг дэмжих боломжгүй гэсэн томъёоллоор санал хураалт явуулъя. 

Санал хураалтанд 39 гишүүн оролцож, зөвшөөрсөн 13 татгалзсан 26, 66.7 хувийн саналаар хүлээн авах боломжгүй гэж татгалзсан санал өгсөн учраас Адъяа гишүүний санал дэмжигдэж байна. Ийм учраас Засгийн газраасаа санал авах ёстой. Засгийн газрын санал дээр яриад, эцсийн хэлэлцүүлгийн үед үүнийг нарийвчилж орж ирээрэй гэдгийг хэлье.  Ганди гишүүн үг хэлэх үү.

Т.Ганди: Хөдөлмөрийн хөлсний доод хэмжээтэй уялдуулж тогтоосон ийм санаачлагчийн санал орж ирсэн. Адъяа гишүүний цөөнх болж гаргасан саналаар хэрвээ тооцож үзэх юм бол одоо хууль санаачлагчийн тооцоогоор бол нийтдээ  1022 хүнд 1.1 тэрбум орчим төгрөгийн зардал шаардагдаж байгаа. Адъяа гишүүний оруулж ирж байгаа саналын босгын дээд хэмжээг тооцож үзэх юм бол 1.1-ээс 1.6 тэрбум орчим төгрөг болж  500 сая төгрөгөөр нэмэгдэнэ гэсэн үг. Тэгэхээр энэ дээр гишүүд олонхиороо шийдэж байгаа тохиолдолд болохгүй ч гэх зүйл бас байхгүй гэж ингэж үзээд байгаа юм.

Д.Лүндээжанцан: Байнгын хорооноос гаргасан зарчмын зөрүүтэй саналуудаар санал хурааж дууслаа. Хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.

Дараагийн хэлэлцэх асуудалдаа оръё. 

Дөрөв. Прокурорын байгууллагын бүтэц, зохион байгуулалт, цалингийн санг тогтоох тухай УИХ-ын тогтоолд өөрчлөлт оруулах тухай УИХ-ын тогтоолын төсөл /хэлэлцэх эсэх/ 

Уг тогтоолын төслийн талаар Хууль зүйн байнгын хорооны санал, дүгнэлтийг сонсоё. Санал дүгнэлтийг УИХ-ын гишүүн Баттулга танилцуулна. Баттулга гишүүнийг индэрт урьж байна.

Х.Баттулга: 
УИХ-ын дарга,  эрхэм гишүүд ээ,


УИХ-аас 1993 оны 7 дугаар сарын 9-ний өдөр баталсан Прокурорын байгууллагын бүтэц,  зохион байгуулалт,  цалингийн санг  тогтоох тухай  59 дүгээр тогтоолын дагуу  одоо Завхан аймгийн  Тосонцэнгэл сум дахь сум дундын прокурорын газар нь  Тосонцэнгэл,  Их-Уул, Тэлмэн,  Идэр,  Нөмрөг гэсэн таван сумыг харьяалан үйл ажиллагаагаа явуулж байна.  2007 оны 8 дугаар сард УИХ-аас баталсан Шүүх байгуулах тухай хуульд  оруулсан өөрчлөлтөөр  Завхан аймгийн  Тосонцэнгэл сумын  сум дундын 2 дугаар шүүхийн харьяалах сумдын тоо нэмэгдсэн юм. Үүнтэй уялдан   Тосонцэнгэл сумын сум дундын прокурорын харьяалах сумдын тоог  өөрчлөх шаардлагатай байгаа тул  Монгол Улсын  Үндсэн хуулийн 56 дугаар зүйлийн 3 дахь хэсэг,  Прокурорын байгууллагын тухай хуулийн  8 дугаар зүйлийн 8.2 дахь хэсгийг үндэслэн  Прокурорын байгууллагын бүтэц,  зохион байгуулалт,  цалингийн санг  тогтоох тухай  УИХ-ын 1993 оны  7 дугаар сарын 9-ний өдрийн 59 дүгээр тогтоолд өөрчлөлт оруулах тухай  УИХ-ын тогтоолын төслийг  Хууль зүйн байнгын хорооноос  оруулж байна.  


Байнгын хорооны 2008 оны 4 дүгээр сарын 15-ны өдрийн хуралдаанаар дээрх УИХ-ын тогтоолын төслийг хэлэлцэх эсэх асуудлыг хэлэлцэж  хуралдаанд оролцсон гишүүд санал нэгтэйгээр  чуулганы нэгдсэн хуралдаанаар хэлэлцүүлэх нь зүйтэй гэж  үзлээ. 


Эрхэм гишүүд ээ,


Прокурорын байгууллагын бүтэц,  зохион байгуулалт,  цалингийн санг  тогтоох тухай  УИХ-ын 1993 оны  7 дугаар сарын 9-ний өдрийн 59 дүгээр тогтоолд өөрчлөлт оруулах тухай  УИХ-ын тогтоолын төслийн хэлэлцэх эсэх асуудлаар гаргасан Байнгын хорооны санал,  дүгнэлтийг хэлэлцэн шийдвэрлэж өгөхийг Та бүхнээс  хүсье.

Анхаарал тавьсанд баярлалаа.


Д.Лүндээжанцан: Баттулга гишүүнд баярлалаа. Байнгын хорооноос асуух асуулттай гишүүд асуултаа асууя. Завхан аймагт шүүх нь өөрчлөгдсөн учраас түүнийгээ дагаад Прокурорын харьяаллыг шилжүүлэх хэдэн сумын л асуудал байгаа юм. Алга уу. Алга байна. 


Одоо  Байнгын хорооны санал дүгнэлттэй холбогдуулан үг хэлэх гишүүд байна уу? Алга байна.


Одоо Тогтоолын төслийг хэлэлцэх эсэх асуудлаар санал хураая. Байнгын хорооны саналаар Прокурорын байгууллагын бүтэц,  зохион байгуулалт,  цалингийн санг  тогтоох тухай  УИХ-ын 1993 оны  7 дугаар сарын 9-ний өдрийн 59 дүгээр тогтоолд өөрчлөлт оруулах тухай  УИХ-ын тогтоолын төслийн хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 26, татгалзсан 13, 66.7 хувийн саналаар уг санал дэмжигдэж байна.


Тогтоолын төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ.


Тав. Стратегийн нөөцийн бараа, материалын нэр, төрөл тогтоох тухай УИХ-ын тогтоолын төсөл /анхны хэлэлцүүлэг/


Уг тогтоолын төслийн талаар Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн К.Саираан танилцуулна. 



К.Саираан: Улсын Их Хурлын дарга, эрхэм гишүүд ээ


Стратегийн нөөцийн бараа, материалын нэр, төрөл тогтоох тухай Улсын Их Хурлын тогтоолын төслийг Улсын Их Хурлын  2008 оны  5 дугаар сарын 1-ний өдрийн нэгдсэн хуралдаанаар хэлэлцээд, төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.


Аюулгүй байдал, гадаад бодлогын  байнгын хороо тогтоолын төслийн анхны хэлэлцүүлгийг  2007 оны 5 дугаар сарын 7-ны өдрийн хуралдаанаараа хийж дараахь санал, дүгнэлтийг гаргасан болно.


1.Тогтоолын төслийн хавсралтын Хүнсний барааны нэр, төрлөөс “малын мах”,  Стратегийн түүхий эдийн нэр, төрлөөс “малын мах” гэснийг хасах.


2.Төслийн хавсралтын “Стратегийн түүхий эд” гэсэн нэр төрлийн гарчгийг “Түүхий эд” гэж өөрчлөх саналыг хуралдаанд оролцсон гишүүд тус тус санал нэгтэй дэмжин нэгдсэн хуралдаанд оруулж байна.


З.Тогтоолын төслийг анхны хэлэлцүүлгээр батлах горимын саналыг Байнгын хорооны хуралдаанд оролцсон гишүүдийн олонхийн саналаар дэмжсэн болно.


Улсын Их Хурлын эрхэм гишүүд ээ


Стратегийн нөөцийн бараа, материалын нэр, төрөл тогтоох тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаар Аюулгүй байдал, гадаад бодлогын байнгын хорооноос гаргасан санал, дүгнэлт болон зарчмын зөрүүтэй саналын томъёоллыг хэлэлцэн шийдвэрлэж, тогтоолыг баталж өгөхийг Та бүхнээс хүсье.


Анхаарал тавьсанд баярлалаа.


Д.Лүндээжанцан: Саираан гишүүнд баярлалаа. Одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууя. Отгонбаяр гишүүн.


С.Отгонбаяр: Асуулт гэхээсээ илүү түрүүний хэлэлцэх эсэх дээр ярьж байсан зүйлүүдээс стратегийн гэдгийг нэлээн тодорхой болгож оруулж ирээч гэсэн юмыг хэлсэн л дээ. Тэгээд нэг их өөрчлөгдсөн зарчмын ялгаа байхгүй юм байна. Гэхдээ яахав тэгээд дэмжээд явья даа. Дэмжье.


Д.Лүндээжанцан: Одоо зарчмын зөрүүтэй саналаар санал хураалт явуулна. 

1.Тогтоолын төслийн хавсралтын Хүнсний барааны нэр, төрлөөс “малын мах” гэснийг хасах гэсэн Улсын Их Хурлын гишүүн Р.Гончигдорж, Д.Идэвхтэн нарын гаргасан санал. 

Уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 22, татгалзсан 17, 56.4 хувийн саналаар уг санал хасагдаж  байна.

2.Тогтоолын төслийн хавсралтын Стратегийн түүхий эд гэсэн нэр, төрлөөс “зэсийн баяжмал”  гэснийг хасах гэсэн Улсын Их Хурлын гишүүн Р.Гончигдорж, Д.Идэвхтэн нарын гаргасан санал. 

Уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 24, татгалзсан 15, 61.5 хувийн саналаар уг санал дэмжигдэж байна.

3.Тогтоолын төслийн хавсралтын “Стратегийн түүхий эд” гэсэн нэр төрлийн гарчгийг “Түүхий эд” гэж өөрчлөх  гэсэн Улсын Их Хурлын гишүүн Р.Гончигдорж, Д.Идэвхтэн нарын гаргасан санал. 

Уг саналыг дэмжье гэсэн томъёоллоор санал хураалт явуулъя.

Санал хураалтанд 39 гишүүн оролцож, зөвшөөрсөн 27, татгалзсан 12, 69.2 хувийн саналаар уг санал дэмжигдэж байна.


Ингээд Байнгын хорооноос гаргасан зарчмын  зөрүүтэй саналуудаар санал хурааж дууслаа. 


Одоо анхны хэлэлцүүлгээр батлах  гэсэн горимын саналыг дэмжье.

Санал хураалтанд 39 гишүүн оролцож, зөвшөөрсөн 31, татгалзсан 8, 79.5 хувийн саналаар анхны хэлэлцүүлгээр батлах горимын санал дэмжигдэж байна.


Иймд Стратегийн нөөцийн бараа материалын нэр, төрөл тогтоох тухай Улсын Их Хурлын тогтоолыг баталъя.

Санал хураалтанд 39 гишүүн оролцож, зөвшөөрсөн 31, татгалзсан 8, 79.5 хувийн саналаар батлагдлаа.


Ингээд манай Онцгой байдлын газар, Засгийн газар холбогдох байгууллагууд Стратегийн нөөцийн бараа материалынхаа хэмжээ энэ дагуу нөөц бүрдүүлэх ажлаа сайн чанартай хийхийг анхааруулж байна. Та бүхэнд баярлалаа.


Зургаа. Тогтоолын хавсралтад нэмэлт оруулах тухай УИХ-ын тогтоолын төсөл /Ойн хэрэг эрхлэх газар байгуулах тухай/ /хэлэлцэх эсэх/

Хууль санаачлагчийн илтгэлийг  Засгийн газрын гишүүн, Зам, тээвэр аялал жуулчлалын сайд Р.Раш танилцуулна. Раш гишүүнийг индэрт урьж байна.

Улсын Их Хурлын гишүүн Батхүүгийн урилгаар Өвөрхангай аймгийн Хужирт сумын Ерөнхий боловсролын сургуулийн  1978 оны төгсөгчид манай чуулганы үйл ажиллагаатай танилцаж байна. Та бүхний ажил үйлсэд, амьдралд чинь сайн сайхан бүхнийг хүсэн ерөөе. /Алга ташив/

Р.Раш: Эрхэм хүндэт Их Хурлын дарга аа, Улсын Их Хурлын гишүүд ээ.

Монгол Улсын Их Хурлын эрхэм гишүүн  Ч.Раднаа нарын санаачлан өргөн барьсан  Ойн тухай хуулийн шинэчилсэн найруулга  2007 оны  5 дугаар сард Улсын Их Хурлын чуулганаар батлагдсан бөгөөд тухайн хуулийн  13 дугаар зүйлд Байгаль орчны асуудал эрхэлсэн Засгийн газрын  гишүүний эрхлэх асуудлын хүрээнд Ойн асуудал эрхэлсэн төрийн захиргааны байгууллага ажиллахаар тусгагдсан билээ. 

Хууль батлагдаад үндсэндээ 1О гаруй сарын хугацаа өнгөрч байгаа учир тухайн агентлагийн үйл ажиллагааг цаг алдалгүй эхлүүлэх шаардлагатай байна. Иймд Тогтоолын хавсралтанд нэмэлт оруулж Ойн асуудал эрхэлсэн  агентлаги байгуулах тухай Улсын Их Хурлын тогтоолын төслийг боловсруулж яамдаас хоёр ч удаа санал авч,  Засгийн газрын хуралдаанаараа хэлэлцэн Улсын Их Хуралд өргөн мэдүүлээд байна. 

Тус агентлагийн эрхлэх  асуудлыг Ойн тухай хуулийн  13 дугаар зүйлийн З дахь заалтаар жил бүр ойгоос бэлтгэх модны дээд хэмжээг тогтоох үндэслэл, санал боловсруулах, ойг хамгаалах, нөхөн сэргээх, ашиглах талаар төрийн эрх бүхий байгууллагаас  гаргасан шийдвэрийн хэрэгжилтийг зохион байгуулах, Ойг хамгаалах зохистой  ашиглах нөхөн сэргээх, ойн менежментийн төлөвлөгөө боловсруулж хэрэгжүүлэх, ойн хөнөөлт шавьж, өвчтөнтэй  тэмцэх, ойжуулах, ногоон хэрэм, ойн зурвас байгуулах, улсын төсвөөс ойжуулалтад зориулан олгосон хөрөнгийг хуваарилах, гүйцэтгэгч аж ахуйн нэгжүүдийг сонгон авах, тухайн хөрөнгийн зарцуулалтанд тавих хяналт, биелэлтийг хангуулах, орон нутаг дахь ойн анги, иргэдийн нөхөрлөл зэргийг мэргэжлийн удирдлагаар хангах, ой зохион байгуулалт, ойн сангийн бүртгэл, тооллого явуулах, ойг хамгаалах дэвшилтэд арга, технологи судлан боловсруулах зэрэг бүрэн эрхийг хэрэгжүүлэхээр тодорхойлсон болно. 

Түүнчлэн Ойн түймрээс урьдчилан сэргийлэх, хамгаалах арга хэмжээг хариуцан хэрэгжүүлэх юм. Шинээр байгуулагдах ойн асуудал эрхэлсэн Төрийн захиргааны байгууллагыг Ойн хэрэг эрхлэх газар гэж нэрлэж, ойн нөөц, ой хамгаалалт, нөхөрлөл, ойжуулалт, ногоон хэрэм, удирдлага санхүүгийн гэсэн үндсэн З хэсэгтэй,  25 хүний орон тоотойгоор үйл ажиллагаа явуулахаар төлөвлөж байна.

Монгол Улсын  2008 оны төсвийн хуульд Ойн хэрэг эрхлэх газрын орон тоог  25 нэгжээр, урсгал төсвийг  228.3 сая төгрөгөөр тооцож тусгав. Одоогийн байдлаар ойн нөөцийг хамгаалах, нөхөн сэргээх зохистой ашиглах бодлого хэрэгжилтийн ажлыг тус яаманд 4 орон тоотой ойн бодлого зохицуулалтын хэлтэс хариуцан гүйцэтгэж байна. Үүнээс гадна  хоёр орон тоотой ногоон хэрэм үндэсний хөтөлбөрийн ажлын алба, ойн үндэсний хорооны нарийн бичгийн дарга, З орон тоотой  Ойжуулалтын зураг төслийн товчоо нийт  11 хүн ойн нөөцийн  менежментийн чиглэлээр ажиллаж байгаа болно.

Газрын төсөв нь өөрийн үйл ажиллагаанаас олсон орлого, төвлөрсөн төсвийн санхүүжилт, гадаадын хандивлагч байгууллагуудын төсөл хөтөлбөрийн дэмжлэг, байгаль хамгаалах сангийн хөрөнгөнөөс байгаль орчныг хамгаалах, нөхөн сэргээхэд зарцуулах хөрөнгийн зохих хувь хэмжээ зэрэг эх үүсвэрээр бүрдэх юм.

Иймд  төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай  2004 оны 9 дүгээр сарын  29-ний өдрийн Улсын Их Хурлын  14 тоот тогтоолын хавсралтанд Ойн хэрэг эрхлэх газар гэсэн нэмэлт оруулах тухай Монгол Улсын Засгийн газраас оруулж буй УИХ-ын тогтоолын төслийг хэлэлцэж баталж өгөхийг хүсье. Баярлалаа.

Д.Лүндээжанцан: Раш гишүүнд баярлалаа.

Мөн манай Батхүү гишүүний  хамт төгссөн төгсөгчид   манай чуулганы үйл ажиллагаатай танилцаж байна. Та бүхний ажил үйлс, амьдралд чинь сайн сайхан бүхнийг хүсэн ерөөе.

Хууль санаачлагчаас асуух асуулттай гишүүн асуултаа асууя. Гантөмөр гишүүн.

Л.Гантөмөр:  Ой модны асуудалд анхаарал хандуулж байгаад баярлалаа гэж хэлье. Энэ Улаанбаатар хотын эргэн тойронд байгаа ой мод, намагтай  газрууд, ялангуяа манай Санзай хүүхдийн хэлдгээр будаа болж дууслаа.  Үүний хариуцлагыг хэн хүлээх юм бэ? Хойноос ирж байгаа голын эх, булаг шандуудыг бүгдийг хашаад авчихсан байгаа. Тэгээд одоо Сүхбаатар дүүргийн газрын албаны Батаа гэдэг нөхөр хариуцдаг гэсэн.  Тэгээд тэндэхийн оршин суугчид маш их бухимдалтай байгаа. Ер нь ойн газар байгуулагдсанаар ой хамгаалах ажил чинь хэр зэрэг урагшаа явах юм бэ? ямар эрх мэдэл энэ улсуудад өгөх юм бэ? та нар. Тэгээд нэг агентлаги байгуулдаг, сайд нь зөвшөөрөл өгөөд буруу газар нь буруу зөвшөөрлийг өгчихдөг.  Тэгээд  яг хариуцсан агентлагиудын эрх мэдлүүд чинь хоорондоо яаж уялдах юм бэ? Улаанбаатар хот зуслангийн газар гэдэг нэрийн дор хойд талын ой модыг бүгдийг өгчихсөн. Та нар надад итгэхгүй байгаа бол Гантулгаа яваад үз. Машин унаад эндээс  20 минут яваад очно. Яваад үз. Тэр баригдсан хашаа байшинг хар.  Одоо тэр дээрээс орж ирдэг ганц горхийг хөндлөн татаад  тоосгон хашаа барьж байна. Манай нэг том дарга л хүнд өгсөн юм шиг байна билээ. Тэгээд юу болдог вэ?  дандаа дарга нарын нэр гарч байна шүү дээ. Үүнийх юм гэнэ билээ, түүнийх юм гэнэ билээ. Тэр гишүүний юм гэнэ билээ. Тэгээд л нэг том том хэрмэн хашаа бариад л. Барьж болно л доо. Барихдаа заавал тэр модыг нь огтолж барих ямар хэрэг байна вэ? тэр торлогийг нь сүйтгэж барих ямар хэрэг байна вэ? гол горхины эхийг нь хааж барих ямар хэрэг байгаа юм бэ?  Түүн дээрээ жаахан хязгаар тогтоож болдоггүй юм уу? Нэг бол Ойн хэрэг эрхлэх газар байгуулбал  бүх эрхийг нь тийшээ өгөө, тэнд зөвшөөрөл олгодоггүй, айл буулгадаггүй. Энэ  25 хүн ажиллуулаад цалин өгье гэж байгаа бол энэ улсуудад бодитой эрх мэдлийг олгох хэрэгтэй.  Тийм л асуулт байна? ямар эрх мэдэл олгох юм бэ? одоо тэр өгчихсөн хүмүүст нь ямар хариуцлага тооцох юм бэ? 

Энэ Байгаль орчны яам нь хариуцах юм уу? газар олгож байгаа хүмүүс нь хариуцах юм уу? арай хэтэрхий байна. Монгол Улс ямар газаргүй байгаа биш. Нэг жаахан модтой түүнийгээ битүү хашаад. Гол нь юу вэ гэхээр тэнд амьдардаг иргэд чинь түүгээр нэг чөлөөтэй зорчихыг хүсээд байна л даа. Тэгээд ганц хоёр малтай юм. Би бол Санзайн асуудлыг яриад байна.  Тэр ганц хоёр мал нь явах газаргүй. Хятадууд ирээд хашаад авчихсан л гэнэ, Германууд ирээд хашаад авчихсан л гэнэ, тэр даргын тэр хүүхэд нь ирээд хашаад авчихсан. Яасан ханадаггүй их газар хэрэгтэй улсууд байдаг юм бэ?  эрх мэдэл энэ улсуудад өгөх юм уу? өгөхгүй бол энэ улсуудыг ингэж илүү цалингаар хангах бол ямар ч хэрэггүй. Өгнөө, энэ улсууд  шийддэг болноо, ойгоо  хамгаалдаг болно, тэр торлогоо хамгаалдаг болноо. Монгол Улсад хамгийн хэрэгтэй юм чинь намаг гэж байна шүү дээ. Нэг л их газаргүй улсууд очоод намаг хатаагаад байшин барина гэж зүтгээд байдаг.  Энэ асуултанд хариулт авья.

Д.Лүндээжанцан: Байгаль орчны яамнаас Төрийн нарийн бичгийн дарга Гантулга

Т.Гантулга: Баярлалаа.  Юуны өмнө эрхэм гишүүдээс хүлцэл өчье гэж бодож байна. Өнөөдөр манай ажлын төлөвлөгөөний дагуу яамны бие бүрэлдэхүүн маань тэр чигээрээ  Тужийн нарсанд очиж мод тарьж байгаа. Энэ өдөр энд  ач холбогдол өгч манай Төрийн нарийн бичгийн дарга миний бие, мөн Төрийн захиргаа, удирдлагын газрын дарга Болат дарга бид хоёр энэ асуудалд ач холбогдол өгч энд оролцож байгаа юм. Таны асуусан асуулт маш оновчтой бөгөөд би бараг асуулт бөгөөд хариулт хамт явлаа гэж бодож байна. Үнэхээр өнөөдөр Монгол орны ойн асуудал, ой бол ус. Ойгүй болох юм бол усгүй болно. Усгүй бол амьдрал зогсоно. Намаг гэдэг бол чухал асуудлыг та хөндөж тавьж байна. 

Энд үнэхээр эрх мэдлийн асуудал чухал байгаа юм. Хяналтын байгууллага нэг газар төвлөрсөнтэй холбоотойгоор байгаль орчны өөрийн хяналтын байгууллага байхгүй. Ойн хэрэг эрхлэх газар байгуулагдсанаар Ойн энд ажиллах  25 хүн бол улсын байцаагчийн эрхтэй байна гэдгийг Мэргэжлийн хяналтын газрын даргатай бид нар ярьж тохирсон. Энэ бол улсын байцаагчийн эрх авна гэдэг бол бас  тодорхой хэмжээний эрх мэдэл олгогдож байгаа юм, нэг талаас. 

Нөгөө талаас  үнэхээр Монгол Улсын Засгийн газар дээр асуудлыг тавьж, олон хэрэг эрхлэх газрууд их чухал хэрэгцээтэй боловч онцгойлон Ойн хэрэг эрхлэх газар чухал юм гэж Монгол Улсын Засгийн газраас оруулж ирсэн. Энэ саналыг дэмжиж ингэж хэлэлцүүлэг өрнөж байгаад баяртай байна.

Б.Батбаатар: Одоо Их Хурлын гишүүний асуултыг шүүдэг, сайн муугаар нь ярьдаг. Дээрээс нь энэ зүйтэй хэлэлцүүлэг гэж ярьж болохгүй шүү дээ, яамны нарийн бичгийн дарга хүн байна. Наад үг хэлээ бодож яриарай. 

Тэгээд мэдээж байгаль орчин, ой мод Монгол Улсад хэрэгтэй юу гэвэл хэрэгтэй. Гэхдээ нэг зүйл асууя. Энэ  аль нэг газар, агентлаг салбар яам юу ч байгуулагдсан бай дандаа дэд даргатай байх юм. Юм хийдэг ч юм уу? хийдэггүй ч юм уу дэд дарга, дэд сайд гээд бүр зарим нь дэд даргаа хоёроор ч нэмчихдэг. Ийм байдлаар асуудал шийдэхээ боливол яасан юм бэ? 

Монгол Улсад хичнээн дэд сайд, хичнээн дэд дарга, дэд захирлууд байгаа. Тэдний зардал  мөнгөнд гарч байгаа шатахуун унаа, утас, холбоо, албан тасалгаа, түүнд гарч байгаа зардал, цалингийн зардал чинь замаа алдлаа шүү дээ. Агентлаги байгуулах гэж байна. Эндээсээ дэд дарга гэдэг зүйлээ авч болохгүй юу? 

Т.Гантулга: Батбаатар гишүүний асуулт, саналыг авч үзье. Одоо Засгийн газрын хуралдаан дээр энэ асуудал эргэж орох энэ үед нь ярья. Баярлалаа.

Б.Бат-Эрдэнэ: Энэ яам агентлаги байгуулагдаж байгаа юм байна. Бусад агентлагиудтайгаа ямар холбоотой ажиллах юм бол? Энэ нэг ойлгомжгүй санагдаад байна. Тухайлбал, ойн бүсэд түймэр асар их гарч байгаа шүү дээ, хавар, намар. Тэгэхээр Онцгой байдлын  Ерөнхий газар энэ түймэртэй тэмцэх ажлыг хариуцах юм уу? энэ ойн шинэ байгуулагдаж байгаа энэ байгууллага нь хариуцах юм уу? үүнийг нэг сайн тодорхой болгож өгөөч.

Одоо Онцгой байдлын ерөнхий газар бол энэ ой хээрийн түймэртэй тэмцэж чадахгүй байгаа шүү дээ. Яагаад гэвэл ой хээрийн түймэр гарахаар зэрэг бид очиж унтрааж болно.  Хоол хүнс, орон байр,  бензин тосыг нь орон нутаг хариуц  гээд нэхээд суучихдаг. Орон нутаг, аймаг суманд тийм төсөв байхгүй. Тэгээд нөгөө шатаж байгаа ой бол  тэр чигтээ шатаад дуусдаг. Бид түрүү жил УИХ дээр ярьж байсан. Манай Өмнөдэлгэрийн урд талын Бортын нуруу гэдэг бол ЗО км үргэлжилсэн нуруу зунжин хоёр сар шатаад дууссан шүү дээ. Тэгээд одоо энэ хавар гэхэд энэ ойн бүсэд чинь түймрийн голомт байсаар байгаа.

Тэгэхээр зэрэг ойгоо хамгаалах тухай ногоон бүсийн ойн тухай хууль бидний гишүүд санаачлаад өргөн барьсан. Үүнийг бол Их хурал хэлэлцээд баталж чадсангүй. Одоо ингээд Ойн хэрэг эрхлэх газартай болох юм байна, 200 хэдэн сая төгрөгийн төсөвтэй. Дээд талын бүтэц нь данхайгаад байдаг, яг газар дээрээ зохион байгуулах ажлын уялдаа холбоо юмнууд нь хэрхэн уялдаж байгаа юм бол? Ойн хэрэг эрхлэх газар нэг нь болохоор энэ түймэртэй тэмцэх ёстой байх, ойг хамгаалахтай, хоёрдугаарт, ойг нөхөн сэргээх, энэ ногоон байгууламж байгуулахтай холбоотой юм нь ямар далайцтай ажил зохион байгуулах санаа оноо ер нь юу байна вэ?  ийм хоёр юм тодруулж асууя.

Т.Гантулга: Бат-Эрдэнэ гишүүний асуултанд хариулъя. Үнэхээр таны  анхаарал тавьж байгаа асуудал бол Байгаль орчны яамны онцгой анхааралд байгаа. Ойн хэрэг эрхлэх газар байгуулснаар мэдээж  бодлого бол энэ газар дээр төвлөрч цэгцтэй болно. Нөгөө талаар Ойн түймэртэй тэмцэхэд мэдээж яам болон Ойн хэрэг эрхлэх газар Онцгой байдлын ерөнхий газар, мөн бусад холбогдох газрууд орно. 

Сүүлийн үед бид Ус цаг уур шинжилгээний газартайгаа хамтарч ойн түймэртэй тэмцэхэд үүлэнд зориудаар нөлөөлж бороо оруулж байгаа их үр дүнтэй болж байгаа. Дээр нь таны хоёр дахь асуулт бол ойжуулах асуудал их чухал байгаа. Ойн хэрэг эрхлэх газар болон яамны дэргэд хэрэгжиж байгаа ойжуулах төсөл бүх юм бол энэ ойн хэрэг эрхлэх газар дээрээ төвлөрөх юм. Танд баярлалаа.

Д.Лүндээжанцан: Эрдэнэбүрэн гишүүн асуултаа асууя.

Р.Эрдэнэбүрэн:  Баярлалаа. Ойн агентлагтай болж байгааг дэмжиж байна, зайлшгүй шаардлагатай юм шиг байна. Яагаад гэвэл энэ ойжуулах гэдэг чинь өөрөө мэргэжлийн ажил юм шиг байгаа юм. Субботникоор яваад байдаггүй юм шиг байгаа юм. Сүүлийн хэдэн жилийн бид нарын энэ  мод тарих гэсэн оролдлого чинь үүнийг бүгдийг бүтэн харууллаа. Тэгээд  би одоо энэ яамнаас юу асуух гэж байна вэ гэхээр яг одоо мэргэжлийн болгох чиглэлээр яг юу хийж байна вэ? оюутан, энэ чиглэлээр сургаж байгаа хүн байна уу? ер нь одоо ийм мэргэжлийн чиглэлийн хичнээн хүн байдаг вэ? ойн чиглэлийн хичнээн хүн байдаг вэ? Тэгэхгүй бол яг энэ мэргэшүүлж ажиллахгүй бол энэ ойг мод гэдэг чинь өөрөө амьд организм учраас яг л амьд организмыг амьдруулж байгаа байдлаар л харьцахгүй болохоор манайхан болохоор нэг шороонд, хүрзээр нэг гишгээд  нэг мод суулгачихаар л ургана гээд хаячихдаг, тэгээд эргээд хардаг ч юм байдаггүй, ингээд ерөөсөө ямар ч үр дүнгүй яваад байгаа шүү дээ.

Яг мэргэшүүлэх чиглэлээр нь юу хийж, хийх гэж төлөвлөж байна вэ? ер нь мэргэжлийн болгох чиглэлээрээ явж байгаа учраас ийм агентлаги байгуулж байна гэж ойлгож байна. Түүнээс  байцаагч бий болгоод, хэдэн үнэмлэхтэй хүн гарч ирчихээд энд тэнд, одоо бид нар чинь машиныг нь хураах хүртэл шийдвэртэй байгаа шүү дээ. Одоо ямар ч үр дүнгүй л байгаа. Хэдэн байцаагчийн тоо нэмэх гэж байна уу? эсхүл яг үнэхээр бодлоготой мэргэжлийн ийм байгууллага болох гэж байна уу гэдгийг мэдэж авмаар байна /11.45-12.45 цаг, Д.Цэндсүрэн/.

Д.Лүндээжанцан: - Гантулга хариулъя.

Т.Гантулга: - Баярлалаа, Байгаль орчны яамны дэргэд Ой, ус, судалгааны төв байдаг, энд бол мэргэжлийн ойчид ажиллаж байгаа, мөн их, дээд сургуулиудад сурч байгаа оюутнуудтайгаа Байгаль орчны яам их ойр дотно, холбоотой ажиллаж, дадлага хийлгэдэг. Үнэхээр ойн агентлагт 25-хан хүн байгаа, энд бол бид нар үнэхээр мэргэшсэн, таны хэлж байгаагаар мэргэшсэн боловсон хүчин авч, энэ байгууллагыг мэргэжлийн болгох талаас нь яам онцгой анхаарч ажиллана.

Д.Лүндээжанцан: - Ингээд хууль санаачлагчийн илтгэлтэй холбогдуулан асуух асуулттай гишүүд асуултаа асууж дууслаа. Одоо Байнгын хорооны санал, дүгнэлтийг сонсоё. Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Содномцэрэн танилцуулна, Содномцэрэн гишүүнийг индэрт урьж байна.

Ч.Содномцэрэн: - УИХ-ын дарга, эрхэм гишүүд ээ, 

Монгол Улсын Засгийн газраас санаачилж боловсруулж 2008 оны 3 дугаар сарын 6-ны өдөр УИХ-д өргөн мэдүүлсэн Тогтоолын хасралтад нэмэлт оруулах тухай УИХ-ын тогтоолын төслийг хэлэлцэх эсэх асуудлыг Байгаль орчин, хүнс, хөдөө аж ахуйн байнгын хороо 2008 оны 4 дүгээр сарын 16-ны өдрийн хуралдаанаараа хэлэлцээд дараахь санал, дүгнэлтийг УИХ-ын нэгдсэн хуралдаанд танилцуулж байна.

УИХ-ын гишүүн Содномцэрэн ой хамгаалах, нөхөн сэргээх, ойг цэвэрлэх ажлыг сайжруулах, ойжуулах ажлыг төлөвлөгөөтэйгээр эрчимжүүлэх асуудалд анхаарах, 2009 оны төсвийн хүрээний мэдэгдэлд ойжуулалтын зардлыг сайн тооцож, нэмэгдүүлж тусгах, УИХ-ын гишүүн Бакей ойжуулах талбайн хэмжээг нэмэгдүүлэх, ойг нөхөн сэргээх, ойжуулах үйл ажиллагаанд голлон анхаарах, ойжуулах ажлыг шинжлэх ухааны үндэслэлтэй явуулах, энэ ажилд олон түмний хүчийг татан оролцуулах, УИХ-ын гишүүн Цэнгэл ногоон хэрэм хөтөлбөрийг сайн хэрэгжүүлсэн газруудыг дэмжиж ажиллах, томоохон мод боловсруулах үйлдвэр байсан Тосонцэнгэл, Хялганат зэрэг газруудад ажлын байр бий болгох талаар анхаарах, ойн цэвэрлэгээг сайн хийх, энэ ажилд ажилгүй хүмүүсийг татан оролцуулах, УИХ-ын гишүүн Нямсүрэн уг асуудлыг УИХ-ын чуулганы хуралдаанаар яаралтай хэлэлцүүлж шийдвэрлэх, УИХ-ын гишүүн Сү.Батболд ойжуулалтын ажлын ач холбогдлыг сайтар сурталчлах, хариуцлагын тогтолцоог чангатгах асуудлыг авч үзэх, мод тарих хөдөлгөөнийг өрнүүлж ажлын байр бий болгоход анхаарах, УИХ-ын гишүүн Санжмятав төсөв, орон тоо нэмэгдэхгүй байх энэ асуудлыг яаралтай шийдвэрлэж өгөх, ойн нөхөрлөлийг журмын дагуу байгуулан ажилд нь оруулж, мэргэжил, арга зүйн удирдлагаар хангаж ажиллах, тарьц суулгацыг хувийн хэвшлийн байгууллагаар гэрээний үндсэн дээр хийлгэх, шар шороон шуурганаас урьдчилан сэргийлэх талаар гадаад орны хүч туслалцааг авах саналыг тус тус гаргасан болно.

Тогтоолын төслийг УИХ-ын нэгдсэн хуралдаанаар хэлэлцүүлэх эсэх талаар санал хураахад Байнгын хорооны хуралдаанд оролцсон гишүүд төслийг санал нэгтэй дэмжлээ.

УИХ-ын эрхэм гишүүд ээ, Тогтоолын хавсралтад нэмэлт оруулах тухай УИХ-ын тогтоолын төслийг хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Д.Лүндээжанцан: - Байнгын хорооны санал, дүгнэлттэй холбогдуулан асуулт асуух гишүүд асуултаа асууя, алга байна. Байнгын хорооны санал, дүгнэлттэй холбогдуулж үг хэлэх гишүүд үгээ хэлье, алга байна. Түрүүн гишүүд ярьсан. Ер нь бол энэ ойн асуудал гэдэг бол үнэхээр амин чухал асуудлаа, одоогоос жил гаруйн өмнө Болат дарга санаж байна уу, үгүй юу, та байсан уу, үгүй юу, яг энд танай сайдын мэдээллийг аваад одоо энэ алт, нинжанууд гэж байна шүү дээ, оронд нь мод тариулаад, тарьсан модоо тушаагаад цалин хөлс авдаг ийм системд шилжиж болох уу, үгүй юу, орон даяараа, дээр нь Киотогийн протокол байж байгаа, одоо Япон улсад машин худалдаж авахад оронд нь 2 мод тарьж байж машин худалдаж авах эрхээ олж авч байна гэж байгаа шүү дээ, зарим газар, хүлэмжийн хий, юутай газар, тэгэхээр тэнд мод тарих газаргүй болсон газар бол тэр модоо монголд тарьж болох уу, үгүй юу гэдэг, олон улсын харилцааны хүртэл асуудал байгаа байхгүй юу. Тийм учраас энүүгээр бид үүрэг даалгавар өгсөн. Танай дээр ажлын хэсэг гараад ажиллаж байх ёстой, тэр ажлын хэсгийн үр дүнг би нэхнэ шүү гэдгийг хэлье.

Ингээд үг хэлэх гишүүд байхгүй, одоо санал хураалт болно. Би санал хураагах гэж байна.

Хэлэлцэх эсэх асуудлаар санал хураана. Байнгын хорооны саналаар Тогтоолын хавсралтад нэмэлт оруулах тухай УИХ-ын тогтоолын төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтад 40 гишүүн оролцож, зөвшөөрсөн 34, татгалзсан 6, 85.0 хувийн саналаар уг санал дэмжигдэж байна. Ингээд дараа нь ирэх долоо хоногоос асуудлаа бушуухан оруулж ирнэ биз дээ. Хэлэлцэх нь зүйтэй гэж үзлээ, тогтоолын төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ.

Долоо.Хөдөлмөрийн аюулгүй байдал, эрүүл ахуйн тухай хуулийн төслийн болон Хөдөлмөрийн тухай хуульд нэмэлт, өөрчлөлт 

оруулах тухай хуулийн төсөл /анхны хэлэлцүүлэг/

Д.Лүндээжанцан: - Одоо Хөдөлмөрийн аюулгүй байдал, эрүүл ахуйн тухай хуулийн төслийн болон Хөдөлмөрийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эхэлье, уг хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсоё, санал, дүгнэлтийг УИХ-ын гишүүн Сүхбаатар танилцуулна, Сүхбаатар гишүүнийг индэрт урьж байна. Илтгэлээ сонсчихоод тэгээд завсарлая, үдээс хойш Засгийн газрын гишүүний асуудал байгаа, цаг хугацаатай асуудал.

Ц.Сүхбаатар: - Улсын Их Хурлын дарга, эрхэм гишүүд ээ,

Засгийн газраас 2007 оны 5 дугаар сарын 17-ны өдөр Улсын Их Хуралд өргөн мэдүүлсэн Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх асуудлыг Улсын Их Хурлын чуулганы 2007 оны 7 дугаар сарын 26-ны өдрийн нэгдсэн хуралдаанаар хэлэлцэж, төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Тус Байнгын хороо эдгээр хуулийн төслийг анхны хэлэлцүүлэгт бэлтгэсэн тухай асуудлыг 2008 оны 4 дүгээр сарын 23-ны өдрийн хуралдаанаараа хэлэлцээд дараахь санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.

Хуулийн төслийг анхны хэлэлцүүлэгт бэлтгэх явцад ажиллагсад, ажил олгогчдын эрх ашгийг хамгаалах чиглэлээр тодорхой асуудлуудыг тусгах талаар үйлдвэрчний эвлэл, ажил олгогч эздийн байгууллагуудаас ирүүлсэн саналыг хуулийн төслийн холбогдох зүйл, заалтад тусгасан болно.

Байнгын хорооны хуралдаан дээр Улсын Их Хурлын гишүүн Ганди, Ламбаа нараас өмчийн бүх хэлбэрийн ажил олгогч, эзэд, түүнчлэн хувиараа хөдөлмөр эрхлэгчдийн хөдөлмөрийн аюулгүй байдал, эрүүл ахуйн асуудлыг энэхүү хуулийн үйлчлэлд хамааруулах, Улсын Их Хурлын гишүүн Эрдэнэсүрэн ажил олгогч, ажилтнууд хоорондын хөдөлмөрийн гэрээ болон тогтоосон стандартаар шийдвэрлэгдэх асуудлуудыг хөдөлмөрийн улсын байцаагчийн дүгнэлт гаргуулах зэргээр шат, дамжлага, чирэгдэл үүсгэхгүй байх, түүнчлэн төр, олон нийтийн хяналт, үүрэг, хариуцлагын талаархи зарим заалтын давхардлыг арилгах, Улсын Их Хурлын гишүүн Адъяа, Авдай нар ажлын байрны стандарт, хөдөлмөр хамгааллын хэрэгсэлд тавигдах шаардлага, эрүүл ахуй, аюулгүй байдлын нөхцөлүүдийг хуулийн холбогдох зүйл, заалтад тодорхой тусгах, олон нийтийн хяналтын механизмын гол үүрэг болох 3 талын зөвшилцлийн тогтолцоог төсөлд шинээр оруулах талаар гаргасан саналуудыг төсөлд тусгасан болно.

Хөдөлмөрийн аюулгүй байдал, эрүүл ахуйн тухай хуулийн төсөл болон Хөдөлмөрийн тухай хуульд нэмэлт, өөрчлөлт оруулах тухай хуулийн төслийн талаар Байнгын хорооны гишүүдээс болон ажлын хэсгээс гаргасан зарчмын зөрүүтэй 38, найруулгын чанартай 14 саналыг Байнгын хорооны хуралдаанд оролцсон гишүүдийн олонхи дэмжиж зарчмын зөрүүтэй 3 санал гишүүдийн олонхийн дэмжлэг аваагүй болно.

Хуулийн төслүүдийн талаархи зарчмын зөрүүтэй болон найруулгын чанартай саналын томъёоллыг тараасан болно.

Улсын Их Хурлын эрхэм гишүүд ээ, Хөдөлмөрийн аюулгүй байдал, эрүүл ахуйн тухай хуулийн төсөл болон Хөдөлмөрийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн тухай Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Лүндээжанцан: - Сүхбаатар гишүүнд баярлалаа. Ингээд энэ байнгын хорооны санал, дүгнэлттэй холбогдуулан асуулт асуух гишүүд асуултаа асууна, Амаржаргал гишүүн орж ирээд асууя, 3 цагт.

Та бүхэнд хэдэн редакци тараасан байгаа, эцсийн найруулга байгаа, Монгол Улсын Их Хурлын ээлжит сонгууль товлон зарлах тухай УИХ-ын тогтоолын эцсийн найруулга тарсан, саналтай гишүүн байна уу? алга байна, эцсийн найруулгыг сонслоо /12.54.40/.

Сонгуулийн ерөнхий хорооны гишүүний үүрэгт ажлаас чөлөөлөх тухай гэсэн тогтоолын эцсийн найруулга тарсан байгаа, энэ дээр саналтай гишүүн байна уу? алга байна, эцсийн найруулгыг сонслоо /12.54.52/.

Ялтан шилжүүлэх тухай гэрээ соёрхон батлах тухай гэсэн хуулийн эцсийн найруулга тарсан байгаа, энэ дээр саналтай гишүүн байна уу? алга байна, эцсийн найруулгыг сонслоо /12.55.00/.

Дарханы дулааны цахилгаан станцын трубиныг шинэчлэх төслийн зээлийн хэлэлцээр соёрхон батлах тухай гэсэн хуулийн эцсийн найруулга тарсан байгаа, энэ дээр саналтай гишүүн байна уу? алга байна, эцсийн найруулгыг сонслоо /12.55.15/.

Эх нялхсын эрдэм шинжилгээний төвийн үйл ажиллагааг сайжруулах төслийн зээлийн хэлэлцэр соёрхон батлах тухай гэсэн хуулийн эцсийн найруулга тарсан байгаа, энэ дээр саналтай гишүүн байна уу? алга байна, эцсийн найруулгыг сонслоо /12.55.25/.

Ингээд 15 цагтаа яг орж ирнэ, энэ асуудлуудыг хураачихаад, 50 санал хураагаад, тэгээд Засгийн газрын гишүүний асуудал орж ирнэ гэдгийг анхааръя, гишүүд шууд санал хураалт явуулах учраас гишүүд цагтаа байна шүү.

Өглөөний нэгдсэн хуралдаан 12 цаг 55 минутанд завсарлаж, үдээс хойшхи нэгдсэн хуралдаан 15 цаг минутад эхлэв.

Д.Лүндээжанцан: - Засгийн газрын гишүүнийг огцруулах тухай асуудлыг хэлэлцэхэд заавал хугацаа хэрэгтэй байгаа, Байнгын хорооны дүгнэлт гарснаас хойш 7 хоногийн дотор гэсэн заалт байгаа учраас бид өнөөдөр хэлэлцэнэ.

Өнөөдөр нэлээд олон асуудал шийдсэн л дээ, гэлээ гэхдээ. Энэ Их Хурлын Хэвлэл мэдээллийн алба одоо өчигдөр УИХ нэг ч хууль батлаагүй гээд сонин дээр гарсан гэж гишүүд шүүмжлэл гаргаж байгаа, өчигдөр бол Нийгмийн даатгалын хуулийн өөрчлөлт гэж 2, 3 жил яригдсан том асуудал шийдэгдсэн байгаа. Сүхбаатар гишүүн тэр асуудлаараа хэвлэлийн бага хурал хийсэн үү? Төрийн албаны шинчлэлийн асуудлыг үндсэндээ дуусгасан, энэ чинь олон олон асуудал шийдэгдэж байгаа шүү дээ, тэрийгээ ярьдаггүй. Сэтгүүлчид үдээс өмнө, үдээс хойш суудаг юм шиг байгаа юм. 

Барилгын тухай хуулийн редакци тарсан байгаа. Барилгын тухай хуулийн редакци дээр 2 юм бий. Өвөл баталсан, Барилгын тухай хуулин дээр дээд шатны улсын байцаагч нь хяналт хэрэгжүүлэгчийн шийдвэрийн талаар гарсан маргааныг хянан шийдвэрлэхдээ техник технологийн асуудлаар түүний гаргасан дүгнэлтийг мэргэжлийн зөвлөлөөр хээлцүүлнэ гэж орсон байгаа юм. Ганхуяг дарга хаачиваа, тэгэхээр энэ яг батлагдахдаа 2 заалты нь логикийн хувьд ингэж оруулсан, бүх зүйлийг мэргэжлийн зөвлөлөөр хэлэлцүүлэхээр, зөрчил болгоныг, гэтэл бол зөрчил болгоныг хэлэлцүүлбэл физический ямарч боломжгүй юм. Тийм учраас дээд шатны улсын байцаагч нь хяналт хэрэгжүүлэгчийн шийдвэрийн талаар гарсан маргааныг хянан шийдвэрлэхдээ гээд маргаан гарсан тохиолдолд бол мэргэжлийн зөвлөлөөр хэлэлцүүлнэ гэсэн ийм найруулга орсон юм байна. 2 заалтуудыг нийлүүлээд, ийм л найруулга орсон байна, бусды нь тулгасан, ерөөсөө зөрөөгүй.

Тэгэхээр энэ Барилгын хуулин дээр саналтай гишүүн байна уу? Олон шүүлтүүр давж гарсан даа, энэ Барилгын тухай хууль. Тэгээд энэ эцсийн найруулган дээр нь Тамгын газар, Эдийн засгийн байнгын хорооны дарга 2-оор би гарын үсгий нь зуруулсан ийм байгаа. Тэгвэл энэ дээр санал байхгүй бол Барилгын тухай хуулийн шинэчилсэн найруулгын редакцийг сонслоо /15.56 цагт/.

Үүнтэй холбогдуулаад Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай хууль дээр эцсийн найруулга дээр саналтай гишүүн байна уу? алга байна, сонслоо.

Барилгын тухай хууль хүчингүй болсонд тооцох тухай хууль байна. 98 онд баталсан хууль байгаа, энийг хүчингүй болсонд тооцох, энэ дээр саналтай гишүүн байна уу, байхгүй байна, эцсийн найруулгыг сонслоо.

Гишүүд орж ирье, 14-нөөс эхлээд сонгууль зарласан, 14-нөөс сонгогчийн үнэмлэхээ авч, тойргийн хороонд бүртгүүлж сонгогчийн үнэмлэхээ авах хүртэл сонгуулийн сурталчилгааг аливаа хэлбэрээр явуулахыг хориглоно гэсэн хуулийн заалттай. 14-нөөс өмнө манай нэр дэвших магадлалтай гишүүд тойрогтоо юмуу, бусад газар очиж ажиллаж байгаа тийм зүйл байх шиг байна. 

Мягмар, Лхагва гаригуудад олон хуралдаануудтай, тэгэхээр энэ хөдөө, гадаа явж байгаа гишүүд яг 2 дахь өдрийн байнгын хороодын хуралд бэлэн байх ёстой гэдгийг би бас энд албан ёсоор анхааруулж байна.

Ирцэнд орсон 31 гишүүн байна, зарим нь хөдөө явсан байгаа. Ардчилсан намын зөвлөлийн гишүүд хэд байна, Энхболд гишүүнээ, ингээд 25 болчихоод байна, Зоригт гишүүн, Оюун гишүүн 2 байгаа, ингээд 27, ирэх долоо хоногт үргэлжлүүлье, ирэх долоо хоногт хурал байнга сунгаж хуралдана гэдгийг эртхэн албан ёсоор зарлачихъя, тэгээд хурал завсарлуулъя, ирэх долоо хоногт боллоо. 

Баянгол дүүргийн ерөнхий боловсролын 93 дугаар сургуулийн төгсөх ангийн сурагчид манай Чуулганы үйл ажиллагаатай танилцаж байна, та бүхэнд сурлагын их амжилт, мэргэжлээ сайн сонгож, амьдралын чинь алтан шар зам өлзийтэй байхын ерөөлийг дэвшүүлье.

Өнөөдөр манай чуулганы үйл ажиллагаатай Боловсрол, соёл, шинжлэх ухааны яамны харъяа монгол, оросын хамтарсан дунд сургуулийн төгсөх ангийн сурагчид 11-ийн а, 11-ийн б ангийн сурагчид танилцаж байна. Гантөмөр гишүүн байна, та бүхэндээ удахгүй төгсөх улсын шалгалтаа амжилттай өгч, мэргэжлээ сайн сонгож, хүссэн мэргэжлийнхээ шалгалтыг амжилттай өгөх, цаашилбал амьдралын чинь алтан шар зам өлзийтэй байхын ерөөлийг өргөн дэвшүүлье. 

Хурал завсарлаж байгаа /12-45-17.10  цаг, Ч.Алтанцэцэг/.

Энэ өдрийн хуралдаан 17 цаг 10 минутад өндөрлөв.

Соронзон хальснаас хянаж буулгасан:

Хуралдааны нарийн 

бичгийн дарга

